
UDHËZUES
PËR SHKOLLAT PROFESIONALE PUBLIKE 

në kuadrin e fillimit të vitit shkollor 2023-24
Udhëzimet dhe sqarimet e mëposhtme të Agjencisë Kombëtare të Arsimit, Formimit Profesional dhe Kualifikimeve (AKAFPK), u shërbejnë drejtuesve, mësimdhënësve të lëndëve dhe moduleve profesionale, si dhe anëtarëve të Njësive të Zhvillimit (NJZH) të shkollave profesionale publike, për të lehtësuar planifikimin dhe zbatimin e kualifikimeve profesionale, për të planifikuar kualifikimet (drejtimet dhe profilet) profesionale në shkollat e tyre, për të analizuar skeletkurrikulat e kualifikimeve profesionale, për të hartuar programet mësimore të detajuara (teorike dhe praktike) të nivelit shkollor, për t’i zbatuar ato   në procesin mësimor (përfshirë mësimdhënien dhe vlerësimin e nxënësve), për të realizuar zhvillimin e vazhduar profesional të mësimdhënësve, si dhe për aspekte të tjera të veprimtarisë shkollore, për vitin shkollor 2023-24.

Ky Udhëzues mbështetet në përcaktimet e Udhëzimit të MFE nr. 14, datë 27.5.2021 (i ndryshuar) “Për mënyrën e organizimit dhe veprimtarisë së institucioneve të AFP-së, si dhe aspektet e menaxhimit të burimeve njerëzore, përbërjes së njësisë së zhvillimit të ofruesve të AFP-së dhe zhvillimit të vazhduar profesional të personelit”, të Udhëzimit të MFE nr. 16, darë 8.5.2018 (i ndryshuar) “Për zhvillimin e vetëvlerësimit në institucionet ofruese të AFP-së”, të Udhëzimit të MFE Nr.21, datë 27.06.2022 “Për kualifikimin e vazhduar profesional të mësimdhënësve të kulturës profesionale në AFP”, si dhe në akte të tjera nënligjore.   

I. Udhëzime të përgjithshme

Shkollat profesionale publike, drejtuesit dhe personeli mësimdhënës udhëzohen që, në zbatim të përcaktimeve të kuadrit ligjor dhe normativ përkatës, si dhe të udhëzimeve të mëposhtme, të kenë në fokus të veprimtarisë së tyre:

· Përshtatja e përmbajtjes së skeletkurrikulit me kushtet lokale, hartimi i  planeve të mësimdhënies (teorike dhe praktike) të nivelit shkollor dhe përgatitja e ditareve, të konsiderojë përfshirjen edhe të aftësive ndërkurrikulare (aftësive të “buta”), digjitale dhe të zhvillimit të qëndrueshëm, si pjesë e rezultateve të të nxënit.

· Materialet mësimore në mbështetje të procesit mësimor të përmbajnë edhe aspekte që lidhen me aftësitë ndërkurrikulare, digjitale dhe të zhvillimit të qëndrueshëm;  

· Përmbajtjet reale të mësimdhënies dhe të nxënit, teorike dhe praktike, të integrojnë edhe njohuritë dhe shprehitë ndërkurrikulare, digjitale dhe të zhvillimit të qëndrueshëm.
· Metodat e mësimdhënies dhe të nxënit, të përzgjidhen të tilla që të lehtësojnë pjesmarrjen aktive të nxënësve në veprimtari që zhvillojnë edhe aftësitë ndërkurrikulare, digjitale dhe të zhvillimit të qëndrueshëm.

· Vlerësimet periodike dhe ato përfundimtare të nxënësve, të përmbajnë instrumente dhe kritere vlerësimi që vlerësojnë edhe njohuritë dhe shprehitë ndërkurrikulare, digjitale dhe të zhvillimit të qëndrueshëm.
· Mjediset, mjetet dhe formatet (me prezencë fizike dhe online) e procesit mësimor, teorik dhe praktik, të përzgjidhen të tilla që të mundësojnë pjesëmarrjen aktive të nxënësve në veprimtari që zhvillojnë edhe aftësitë ndërkurrikulare, digjitale dhe të zhvillimit të qëndrueshëm. 
Lidhur me funksionimin e Njësisë së Zhvillimit, në zbatim të kreut XIX, nenit 90 të Udhëzimit të MFE Nr.14, datë 27.05.2022, kini parasysh që:
· Drejtuesi i shkollës profesionale duhet të përzgjedhë përgjegjësin dhe anëtaret e Njësisë së Zhvillimit (NJZH), si dhe të shpërndajë përgjegjësitë dhe ngarkesat e tyre, në përputhje me kriteret dhe kërkesat e përcaktuara në udhëzimin e mësipërm.

· Drejtuesi i shkollës profesionale duhet të krijojë kushtet që përgjegjësi dhe anëtarët e NJZH-së të kualifikohen dhe certifikohen për të kryer me cilësi funksionet përkatëse.

· Zëvendësimet e shpeshta dhe të panevojshme të anëtarëve të NJZH-së e dëmtojnë funksionimin e saj.

· Përgjegjësi i NJZH-së, përveç funksionit të sigurimit të cilësisë dhe një funksioni tjetër të NJZH-së, planifikon, koordinon, mbikëqyr dhe mbështet veprimtaritë e koordinatorëve për funksionet e tjera të NJZH-së.

· Anëtarët e NJZH-së realizojnë funksionet e tyre në zbatim të kuadrit normativ, manualeve dhe udhëzimeve të ofruara nga trajnimet përkatëse.

· Koordinatori për marrëdhëniet me biznesin, në proçesin e mbledhjes së të dhënave për nevojat e bizneseve për aftësi, të evidentojë jo vetëm kërkesat e tyre për aftësi profesionale, por edhe ato kërkesa që lidhen me aftësitë “e buta”, digjitalizimin dhe zhvillimin e qëndrueshëm.

· Koordinatori për zhvillimin e vazhduar profesional të mësimdhënësve, në procesin e analizës së nevojave dhe planifikimit të kualifikimit të mësimdhënësve, të evidentojë dhe përfshijë në plan jo vetëm nevojat e tyre për aftësi profesionale dhe didaktike, por edhe nevoja që lidhen me aftësitë “e buta”, digjitalizimin dhe zhvillimin e qëndrueshëm:

· Koordinatori për zhvillimin e kurrikulave, në procesin e mbështetjes së mësimdhënësve për hartimin e kurrikulave shkollore, të synojë integrimin në këto kurrikula të aftësive “të buta”, digjitalizimit dhe zhvillimit të qëndrueshëm.

II. Udhëzime të veçanta 

1. Në lidhje me Drejtimet/profilet dhe Nivelet e kualifikimeve të Arsimit Profesional në Kornizën Shqiptare të Kualifikimeve (KSHK).
- Edhe gjatë vitit shkollor 2023-24, Arsimi Profesional (AP) parauniversitar do të vijojë të ofrohet pas arsimit të detyruar 9 vjeçar (Niveli I i KSHK), me një kohëzgjatje maksimale 4 vjeçare, në tri nivele, referuar Kornizës Shqiptare të Kualifikimeve (KSHK):
a) Niveli II i KSHK (me strukturë 2 vjeçare) – punonjës gjysmë i kualifikuar
b) Niveli III i KSHK (me strukturë 2+1 vjeçare) – punonjës i kualifikuar

c) Niveli IV i KSHK (me strukturë 2+1+1 vjeçare, 2+2 vjeçare, ose bllok 4 vjeçare) – teknik/menaxher si dhe Maturë shtetërore profesionale
- Shkollat profesionale, me miratim nga Ministria e Financave dhe Ekonomisë (MFE), përgjegjëse për Arsimin Profesional, mund të ofrojnë  gjithashtu edhe kualifikime profesionale të Nivelit V të KSHK, pas të mesmes, me kohëzgjatje 1- 2 vjeçare. Ky nivel shkollimi profesional ndiqet nga nxënës të rinj dhe të rritur. Në këtë nivel, përmbajtja është me fokus profesionin (nëpërmjet moduleve teoriko – praktike) dhe përgjithësisht, nuk ofrohen lëndë të kulturës së përgjithshme.
- Arsimi Profesional ofrohet për drejtime profesionale të gjera dhe më pas, secili drejtim profesional, vijon në disa profilet profesionale më të ngushta.  

Në Aneksin 1 tregohet një paraqitje tabelare e drejtimeve, profileve dhe niveleve të Arsimit Profesional (në korespondencë me kualifikimet profesionale të KSHK).
- Në Nivelin II të KSHK (2-vjeçar), AP ofron kualifikime në drejtime të gjera profesionale, pas nivelit I të KSHK (arsimit të detyruar). Në Nivelin III të KSHK, për shumicën e drejtimeve profesionale, AP ofron profile profesionale më të ngushta, me kohëzgjatje 1-vjeçare. Ndërsa Niveli IV i KSHK në AP (dhe matura shtetërore profesionale) përmbushet nëpërmjet tre mundësive: (i) ofrimit të drejtimeve profesionale 1-vjeçare, pas nivelit III të KSHK; (ii) ofrimit të profileve profesionale 2-vjeçare, pas nivelit II të KSHK dhe (iii) ofrimit të drejtimeve profesionale bllok, 4-vjeçare, pas nivelit I të KSHK).   

- Nxënësit që përfundojnë me sukses një nivel të caktuar të të KSHK në AP, mund të vijojnë shkollimin në nivelin më të lartë (në të njëjtin drejtim ose në një nga profilet e këtij drejtimi) ose mund t’i drejtohen tregut për punës për punësim.

- Nxënësit që përfundojnë me sukses një nivel të KSHK në AP në një drejtim/profil të caktuar, nuk mund të vijojnë nivele më të larta në një drejtim tjetër ose në profile të drejtimeve të tjera të AP.

2. Në lidhje me kurrikulat e Arsimit Profesional
- Dokumenti themelor (kombëtar) i një drejtimi/profili/niveli të kualifikimit profesional, qё ofrohet nё shkollat profesionale publike, është Skeletkurrikuli i këtij kualifikimi profesional. Çdo skeletkurrikul bazohet në standardin e kualifikimit profesional përkatës.
- Të gjitha skeletkurrikulat e ofruara nga AKAFPK, gjenden në faqen e internetit të kësaj Agjencie, në tabelën përkatëse me adresë: https://www.akafp.gov.al/tabela-e-struktures-se-skeletkurrikula/
- Në kapakun e çdo skeletkurrikuli tregohet emërtimi i drejtimit/profilit të kualifikimit, niveli përkatës në KSHK dhe kohëzgjatjen (p.sh., Skeletkurrikuli për profilin “Shërbime motori”, Niveli III i KSHK, i drejtimit “Shërbime mjetesh transporti”, me kohëzgjatje njëvjeçare). Çdo skeletkurrikul ka kodin (të njëjtë me kodin e kualifikimit përkatës) p.sh. M4-III-23 i cili tregon pozicionin e kualifikimit në KSHK. Referuar edhe Tabelës së Skeletkurrikulave të AP (Aneksi 1), kodi i mësipërm tregon që:

- Kualifikimi bën pjesë në grupin “M” të drejtimit profesional “Shërbime mjetesh transporti”.

- Kualifikimi është i renditur i 4-ti në listën e profileve të grupit “M” (“Shërbime karrocerie”).
- Kualifikimi është profil 1-vjeçar në Nivelin III të KSHK.

- Hartimi ose përshtatja e fundit e këtij skeletkurrikuli është bërë në vitin 2023.

- Dokumenti i çdo Skeletkurrikuli përmban edhe listën e kompetencave që fitojnë nxënësit, tabelën e planit mësimor, programet e përgjithshme të lëndëve teorike profesionale, përshkruesit e moduleve të praktikës profesionale, si dhe udhëzime e të dhëna të tjera të rëndësishme për realizimin e kualifikimi profesional përkatës. 
- Drejtuesit e shkollave profesionale dhe Koordinatorët e kurrikulave në Njësitë e Zhvillimit duhet t’i njohin mësimdhënësit jo vetëm me programet e lёndёve profesionale dhe përshkruesit e moduleve profesionale që secili prej tyre do të trajtojë, por edhe me skeletkurrikulat e plota përkatëse.

- Plani mësimor i skeletkurrikulave të AP-së përmban edhe listën dhe shpërndarjen në vite të lëndëve të kulturës së përgjithshme, por skeletkurrikuli nuk përmban programet e detajuara të këtyre lëndëve. Këto programe përgatiten nga Agjencia e Sigurimit të Cilësisë së Arsimit Parauniversitar (ASCAP) dhe mund të gjenden në faqen e internetit të ASCAP: https://www.ascap.edu.al/programi-i-arsimit-profesional-struktura-211/
Skeletkurrikulat e kualifikimeve profesionale që ofrohen në Arsimin Profesional, së bashku me kodet përkatëse, jepet në format tabelar në Aneksin 1. Kjo listë ndryshon dhe pasurohet çdo vit shkollor. Në këtë tabelë tregohen edhe skeletkurrikulat e reja dhe skeletkurrikulat që janë rishikuar për vitin shkollor 2023-24. Drejtuesit e shkollave profesionale duhet ta studiojnë këtë listë për të analizuar mundësitë e hapjes së drejtimeve/profileve të reja në shkollat e tyre, si dhe për të informuar mësimdhënësit për ndryshimet e ofertës së AP. Ndërsa  në Aneksin 2 detajohen ndryshimet e bëra te secila prej skeletkurrikulave të përmirësuara. Këto ndryshime i shërbejnë mësimdhënësve për të përshtatur planet e tyre të mësimdhënies. 
- Mësuesit e teorisë profesionale dhe të praktikës profesionale në shkollat profesionale, nën drejtimin e Koordinatorëve për Kurrikulat dhe bazuar në Skeletkurrikulat e kualifikimeve profesionale që ofrojnë, hartojnë “kurrikulat shkollore” (planet e mësimdhënies) përkatëse, të cilat miratohen nga Drejtoria e shkollës, pas pëlqimit të dhënë nga Njësia e Zhvillimit përkatëse. Këto plane të mësimdhënies miratohen në fillim të vitit shkollor por, me miratimin e Njësisë së Zhvillimit, edhe mund të ndryshojnë dhe të ri-miratohen gjatë vitit, për t’iu përshtatur më mirë situatave që mund të krijohen dhe ecurisë së procesit mësimor.
· Kurrikula shkollore e çdo kualifikimi profesional përbëhet nga:

a) “Plani mësimor operativ”, i cili hartohet bazuar në tabelën e “Planit mësimor” që jepet në skeletkurrikulin e kualifikimit profesional përkatës;

b) “Planet e mësimdhënies” së lëndëve teorike profesionale (Aneksi 3), të cilat hartohen nga mësuesit përkatës nën drejtimin e Koordinatorit të Kurrikulave, bazuar në “programet e përgjithshme të lëndëve profesionale” përkatëse (të përfshira në skeletkurrikul). Përmbajtja e tyre duhet të përfshijë edhe njohuritë ndërkurrikulare, digjitale dhe të zhvillimit të qëndrueshëm
c) “Planet e mësimdhënies” së moduleve praktike profesionale (Aneksi 4), të cilat hartohen nga mësuesit e praktikës përkatës nën drejtimin e Koordinatorit të Kurrikulave, bazuar në “përshkruesit e moduleve profesionale” (të përfshira në skeletkurrikul). Përmbajtja e tyre duhet të përfshijë edhe shprehitë ndërkurrikulare, digjitale dhe të zhvillimit të qëndrueshëm.
d) “Programet e praktikës profesionale në biznes” (Aneksi 5), të cilat hartohen nga mësuesit e praktikës profesionale, nën drejtimin e Koordinatorit të Kurrikulave dhe në bashkëpunim me përfaqësuesin (instruktorin) e biznesit përkatës. Veprimtaritë praktike, si pjesë e këtyre programeve, duhet të përmbajnë edhe shprehitë ndërkurrikulare, digjitale dhe të zhvillimit të qëndrueshëm 
e) “Ditaret” e çdo seance mësimore teorike dhe/ose praktike, të cilat hartohen nga çdo mësimdhënës, sipas formateve dhe udhëzimeve të Njësisë së Zhvillimit, nëpërmjet të cilit synohet edhe trajtimi i integruar i aftësive ndërkurrikulare, digjitale dhe të zhvillimit të qëndrueshëm.
3. Në lidhje me përpilimin e “orarit të shkollës” dhe trajtimin e moduleve praktike. 
Kur përpilohet orari i shkollës duhet pasur parasysh që:

- Për lëndët teorike profesionale veprohet njësoj siç veprohet edhe me lëndët teorike të kulturës së përgjithshme.

- Modulet praktike profesionale (që realizohen në mjediset praktike të shkollës) rekomandohet të realizohen me 3 orë në javë ose me 6 orë (1 ditë) në javë (zakonisht, kohëzgjatja e moduleve profesionale është e plotpjesëtueshme me 3 ose me 6 orë).

- Trajtimi i moduleve të një klase mund të bëhet në vijimësi (p.sh., mbaron moduli 1, fillon moduli 2, dhe kështu me radhë), por mund të trajtohen dhe dy ose më shumë module paralelisht (p.sh. në një javë, 3 orë moduli 1 dhe 3 orë moduli 2, ose një javë moduli 1 me 6 orë, pra një ditë, dhe javën tjetër moduli 2 po me 6 orë).

- Një modul që ka p.sh., 36 orë, mund të trajtohet edhe me 18 orë nё periudhën e parë të vitit, dhe me 18 orë në periudhën e dytë, ose, p.sh., 12 orë në tetor dhe 24 orë në dhjetor (p.sh. në kualifikimin “Bujqësi”, realizimi i disa moduleve ose RN-ve varet nga stina kur kryhen punime/procese të caktuara).

- Për të shfrytëzuar me efektivitet mjediset e praktikave, një klasë e madhe mund të ndahet në dy grupe nxënësish (nëse lejohet nga pikëpamja administrative), të cilat angazhohen në të njëjtën kohë për dy module (ose dy RN) të ndryshme.
- Pavarësisht nga renditja e moduleve në skeletkurrikul, radha e realizimit të moduleve praktike përcaktohet nga vetë shkolla profesionale (nëpërmjet Njësisë së Zhvillimit), duke konsideruar faktorë didaktikë dhe administrativë. 

- Përzgjedhja e modulit/moduleve me zgjedhje të detyruar (nga lista e moduleve të ofruar në skeletkurrikul) bëhet nga vetë shkolla, duke konsideruar: (i) kërkesat e tregut rajonal të punës; (ii) kërkesat e nxënësve dhe (iii) mundësitë e shkollës për ta ofruar modulin/modulet përkatëse. Klasa të ndryshme mund të përzgjedhin module të ndryshme me zgjedhje, ose një klasë me shumë nxënës, mund të ndahet në dy grupe dhe secili grup përzgjedh module të ndryshme me zgjedhje. Një klasë ose grup, pasi e ka përzgjedhur dhe ka filluar realizimin e një moduli me zgjedhje, nuk mund ta ndryshojë më atë.

- Pasi shkolla të ketë përcaktuar modulin (modulet) me zgjedhje që do të ofrojë, atëherë ky modul konsiderohet njësoj si edhe modulet e detyruara. 

- Megjithëse në “Planin mësimor” që jepet në skeletkurrikul, rubrika e moduleve me zgjedhje ka 1 ose 2 orë në javë, kjo nuk do të thotë që edhe gjatë realizimit të moduleve me zgjedhje ato duhet të trajtohen çdo javë me nga 1 ose 2 orë. Sikurse theksohet më sipër, pasi përcaktohet moduli (modulet) me zgjedhje, ai konsiderohet si modul i detyruar. Çdo modul me zgjedhje, që do të ketë një total prej 36; 34; 32 orësh ose 54; 51; 48 orёsh etj., do të trajtohet njësoj si modulet e detyruara, pra me ndarje 3 ose 6 orëshe javore (sipas orarit të shkollës).

- Modulet e praktikave profesionale mund të realizohen të shpërndara gjatë vitit (me 3, 6, 9, 12 ose 15 orë/javë) siç është sqaruar më sipër, por mund të trajtohen edhe të grupuara (p.sh., një, dy ose më shumë javë rrjesht). Një shkollë mund të planifikojë edhe praktika të grupuara në biznese. Në këtë rast duhet të bëhen rregullimet e nevojshme në orarin e lëndëve teorike (të përgjithshme dhe profesionale). E rëndësishme është të zbatohet vëllimi i plotë i orëve të paracaktuara për çdo lëndë/modul në planin mësimor të skeletkurrikulit.
- Modulet praktike (ose RN të veçanta të tyre) mund të realizohen në mjediset e praktikave të shkollës ose në biznese/ndërmarrje. Skeletkurrikuli nuk përcakton pjesёn e praktikёs profesionale si dhe modulet (ose RN-të e tyre) qё duhet të realizohen në mjediset praktike të shkollës apo në mjediset e bizneseve/ndërmarrjeve. Është vetë shkolla (Njësia e Zhvillimit) që, në bashkëpunim me biznesin, e përcakton pjesën e praktikës profesionale që do të kryhet në biznes, nisur nga mundësitë konkrete dhe marrëveshjet me bizneset në rajonin përkatës. Sidoqoftë, në zbatim të rregullores përkatëse për praktikat profesionale në biznes, vëllimi vjetor i praktikës profesionale në biznes nuk duhet të jetë më shumë se sa 50% e vëllimit të përgjithshëm të praktikës profesionale të përcaktuar në skeletkurrikul.
Pra, shkolla ka pavarësi të plotë në renditjen dhe orarin e trajtimit të moduleve praktike, sigurisht duke konsideruar dhe faktorë të tjerë si: parimet didaktike, kërkesat dhe vartësinë logjike të moduleve (p.sh., ka raste kur moduli 5 nuk mund të realizohet pa u përmbushur moduli 2), numrin e klasave/grupeve, stinën kur do të kryhet praktika, mjediset në shkollë apo në biznes ku do të realizohen modulet etj. Për të shfrytëzuar me efektivitet mjediset dhe mjetet për praktikat profesionale, mund të realizohen paralelisht module që nuk kërkojnë të njëjtin mjedis praktike (metoda me poste pune, me rotacion).  

4. Në lidhje me hartimin dhe zbatimin e “Planeve të mësimdhënies së lëndëve teorike profesionale”:
- Në çdo skeletkurrikul jepen programe të përgjithshme (sintetike) të lëndëve teorike profesionale, ku detyruese (pra, që nuk mund të ndryshohen nga shkolla) janë synimet e lëndëve, temat dhe kohëzgjatjet përkatëse. Mësuesit e lëndëve profesionale, duke punuar në grupe, nën drejtimin e Koordinatorit për kurrikulat, duhet të hartojnë Planet e mësimdhënies (analitike), pra të detajojnë çdo temë, në elementet përbërëse (çështjet, orët, objektivat përkatëse, vendin etj.). Për këtë, rekomandohet të përdoret formati i Planit (shkollor) të mësimdhënies së lëndëve teorike profesionale, i shpërndarë nga AKAFPK (shih Aneksin 3). 

- Në Planin e detajuar (shkollor) të lëndës, nëntemat (çështjet) e çdo teme duhet të kenë një kohëzgjatje jo më të vogël se 1 orë mësimore, por mund të jenë edhe 2 apo 3 orëshe. Kjo gjë lehtëson si planifikimin e mësimit, ashtu edhe plotësimin e regjistrit nga mёsuesi.

- Në rastet kur në skeletkurrikul, ndonjë nga temat e një lënde profesionale ka kohëzgjatje 1 orëshe, atëherë nuk ka vend për detajim të mëtejshëm në çështje, por ajo merret e mirëqenë ashtu siç është.

- Në Planin e detajuar (analitik) shkollor, në përputhje me natyrën e lëndës profesionale, brenda kohëzgjatjes së temave të dhëna në programin e përgjithshëm, duhet të parashikohen edhe orë për provimet, përsëritjet, punën me nxënësit e prapambetur, punët e laboratorit, vizitat mësimore etj., sipas rastit.
- Formati i “Planit të mësimdhënies së lëndës teorike profesionale” që i është ofruar shkollave nga AKAFPK është rekomandues, pra ai edhe mund të ndryshohet, duke u bërë më shumë ose më pak i detajuar se ai i rekomaduari. Sidoqoftë, mirë është që të gjithë mësuesit e së njëjtës shkollë, nën drejtimin e Njësisë së Zhvillimit, të bien dakord dhe të përdorin të njëjtin format të miratuar nga drejtoria. 
- Planifikimi i mësimdhënies së lëndëve teorike profesionale mund të përmbajë edhe seanca të veçanta të mësimit “online”, nëse janë kushtet e duhura për këtë format mësimi. Po kështu, në situata pandemie, në zbatim të udhëzimeve specifike, Planet e mësimdhënies duhet të përshtaten për të krijuar hapësirat e nevojshme dhe për të zbatuar metodologjitë e “mësimin në kushtet e shtëpisë”.  

5. Në lidhje me hartimin dhe zbatimin e “Planeve të mësimdhënies së moduleve praktike profesionale”:
- Në çdo skeletkurrikul paraqiten “përshkruesit e moduleve praktike profesionale”, ku detyruese janë kohëzgjatja e modulit, Rezultatet e të Nxënit (RN), kriteret dhe instrumentet dhe e vlerësimit të nxënësve. Mësuesit e praktikave profesionale (duke punuar në grup, nën drejtimin e Koordinatorit të kurrikulave) duhet që për çdo modul të hartojnë “Planin e mësimdhënies së modulit praktik”. Për çdo RN, ata duhet të detajojnë elementet përbërëse (kohëzgjatjen e RN-së, instrumentet e vlerësimit, veprimtaritë mësimore si dhe kohëzgjatjet e tyre, vendin ku do të realizohen, kërkesat për realizimin etj., për çdo veprimtari praktike). Për këtë mund të përdoret formati i Planit të mësimdhënies së modulit, rekomanduar nga AKAFPK (shih Aneksin 4).
- Në përshkruesin e modulit, RN-të, instrumentet dhe kriteret e vlerësimit të nxënësve janë detyruese (pra, nuk mund të ndryshohen nga shkolla). Mësuesi i praktikës (shkolla) ka pavarësi për të përcaktuar kohëzgjatjen e çdo RN-je si dhe për të detajuar “veprimtaritë mësimore, kohëzgjatjet, vendin e realizimit dhe kërkesat për realizimin e RN-së përkatëse”.

- Rekomandohet që një RN të mos ketë kohëzgjatje më të vogël se 3 orë mësimore, dhe përgjithësisht, kohëzgjatja e tyre të jetë shumëfish i treorëshit (p.sh. 3; 6; 9; 12 orë e kështu me radhë).

- Kur hartohen “veprimtaritë mësimore”, duhet që kohëzgjatja e tyre të mos jetë më e vogël se 1 orë mësimore, por mund të jenë edhe 2 ose 3 orëshe. Kjo gjë lehtëson si planifikimin e mësimit praktik, ashtu edhe plotësimin e regjistrit. Në rast se planifikohen edhe veprimtari mësimore me kohëzgjatje të vogël (psh, 15 ose 20 minutëshe), atëherë mund të bashkohen 2-3 veprimtari të cilat do të kenë kohëzgjatje totale 1 orëshe. Kjo mundëson plotësimin e regjistrave me veprimtaritë mësimore (temat) përkatëse.

- Në “Planin e mësimdhënies së modulit”, në përputhje me natyrën e modulit profesional, brenda kohëzgjatjes së RN-ve, mund të parashikohen veprimtari mësimore që i referohen si atyre që kryhen nga mësuesi i praktikës, ashtu edhe atyre që kryhen nga nxënësit (p.sh., rikujtim i aspekteve teorike, përgatitje e vendit të punës, demonstrim i një procesi pune nga mësuesi, praktikim i mbikëqyrur ose i pavarur i një procesi pune nga nxënësit, provim praktik i nxënësve, vizitë mësimore, praktikë shtesë për modulet ose RN-të që nuk janë arritur nga nxënësit e prapambetur etj.).

- Rekomandohet që për çdo modul profesional, të parashikohen disa orë në dispozicion të veprimtarive për mbështetjen e nxënësve të prapambetur (që nuk arrijnë të marrin notë kaluese, ose që kanë munguar në RN të caktuara).

- Njësitë e Zhvillimit (Koordinatori i marrëdhënieve me biznesin), në bashkëpunim me mësuesin e praktikës dhe instruktorin e biznesit, përcaktojnë edhe pjesët (veprimtaritë dhe vëllimet) e moduleve praktike që do të realizohen në mjediset e punës së bizneseve përkatëse. Për këto veprimtari në biznes, hartohet edhe “Programi i praktikës profesionale në biznes” (sipas formatit të rekomanduar në Aneksin 5). Ky program (i përgjithshëm që i referohet një apo më shumë moduleve praktike), do të pasqyrohet më i detajuar edhe në Planet e mësimdhënies së modulit/moduleve përkatëse, që do të shërbejnë si bazë edhe për plotësimin e regjistrit.
- Formati i “Planit të mësimdhënies së modulit”, që i është ofruar shkollave nga AKAFPK-së është rekomandues, pra ai edhe mund të ndryshohet duke u bërë më shumë ose më pak i detajuar se ai i rekomanduari. Sidoqoftë, mirë është që të gjithë mësuesit e së njëjtës shkollë, nën drejtimin e Njësisë së Zhvillimit, të bien dakord dhe të përdorin të njëjtin format të miratuar nga drejtoria. 
Shënim: Në dokumente të ndryshme të skeletkurrikulave, standardeve të kualifikimeve, të vetëvlerësimit, të akreditimit të shkollave etj., përdoret termi “Rezultat i të Nxënit” (RN), ndërsa në një pjesë të skeletkurrikulave (ende të pa-rishikuara kohët e fundit), vijon të përdoret termi Rezultat Mësimor (RM). Theksojmë që këto dy terma janë të barazvleftshëm, kanë të njëjtin kuptim. Por, referuar terminologjisë së përdorur në dokumentet e KSHK-së, edhe në skeletkurrikulat e arsimit profesional, termi RM të zëvendësohet me termin RN.  

6. Në lidhje me “vlerësimin e nxënësve”: 

- Nxënësit vlerësohen me “nota” si në lëndët teorike profesionale, ashtu edhe në modulet praktike profesionale.
Në bazë të Udhëzimit nr. 14, datë 27.5.2021 (i ndryshuar) “Për mënyrën e organizimit dhe veprimtarisë së institucioneve të arsimit dhe formimit profesional, si dhe aspektet e menaxhimit të burimeve njerëzore, përbërjes së njësisë së zhvillimit të ofruesve të arsimit dhe formimit profesional dhe zhvillimit të vazhduar profesional të personelit”, vlerësimi i nxënësve: 
· Për kulturën profesionale nota vjetore e një nxënësi do të jetë e rrumbullakosur me numër të plotë.
· Për lëndët e kulturës së përgjithshme në AP, do të bëhet në përputhje me udhëzimet e MAS-it dhe institucioneve përgjegjëse në varësi të saj.


I. Vlerësimi i nxënësve për lëndët e teorisë profesionale në nivelin 2÷5 të KSHK-së do të jetë:

1. Për teorinë profesionale, nxënësi gjatë vitit shkollor vlerësohet:
a) për një ose disa orë mësimore të sapo zhvilluara (vlerësim i vazhduar);
b) për një ose disa tema (kapituj), sipas programit lëndor (vlerësim përmbledhës).

2. Nota vjetore e një nxënësi për teorinë profesionale, njehsohet me formulën:
Nota vjetore lëndore = K1 x M1 + K2 x M2, ku M1, M2 janë përkatësisht mesataret aritmetike të vlerësimeve për pikat 1/a dhe 1/b dhe K1 dhe K2 janë koeficientët e ponderimit, të cilët përcaktohen në varësi të vëllimit dhe rëndësisë së njësive mësimore. 

3. Koefiçientët e ponderimit K1 dhe K2 për çdo lëndë, përcaktohen nga Njësia e Zhvillimit dhe dokumentohen në Planet e mësimdhënies së lëndëve teorike profesionale përkatëse (Aneksi 3), të cilat përgatiten në fillim të vitit shkollor dhe miratohen nga drejtori i ofruesit. Pas miratimit, këta koefiçientë janë detyruese të zbatohen nga mësuesi përkatës i lëndës.
II. Vlerësimi i nxënësve në modulet praktike profesionale në nivelin 2÷5 të KSHK-së mund të jetë:
a) vlerësim i vazhduar (gjatë kryerjes së veprimtarive praktike);
b) dhe/ose vlerësim përmbledhës (në fund të çdo RN-je).
1. Në çdo modul praktik profesional, për çdo RN, nxënësi vlerësohet gjatë dhe në fund të periudhës që i përket përmbushjes së një RN-je.
2. Nota për modulin llogaritet si mesatare e ponderuar e vlerësimeve për çdo RN.
3. Për praktikën profesionale në ndërmarrje/biznes, nxënësi vlerësohet nga mësimdhënësi i praktikës së shkollës, në bashkëpunim me instruktorin në biznes, në fund të realizimit të kësaj praktike.

4. Notat e modulit praktik evidentohen në regjistër, ashtu sikurse edhe për lëndët teorike profesionale.

5. Nëse një nxënës nuk arrin të marrë notë kaluese në një ose disa RN, atij i jepet një shans i dytë për t’u rivlerësuar (pasi të ketë zhvilluar veprimtari praktike shtesë për këtë/këto RN).

6. Për praktikën profesionale në ndërmarrje/biznes, nxënësi vlerësohet nga mësimdhënësi i shkollës në fund të realizimit të kësaj praktike, në bashkëpunim me instruktorin e biznesit.
7. Vlerësimi i nxënësve në modulet teoriko-praktike (tipike për kualifikimet e nivelit 5 të KSHK, pas të mesmes) bëhet veçmas për pjesët (RN-të) teorike dhe veprimtaritë (RN-të) praktike. Këto pjesë vlerësohen të veçanta, sipas udhëzimeve të mësipërme. Nota e modulit llogaritet si mesatare e ponderuar e notës për teorinë dhe notës për praktikën.
8. Nxënësi që ka munguar në vlerësimin e një ose disa RN-ve të një moduli, është i detyruar t’i nënshtrohet këtij vlerësimi brenda vitit shkollor.
9. Që një modul të konsiderohet i plotësuar nga nxënësi, ai duhet të angazhohet në veprimtaritë e çdo RN-je dhe të vlerësohet me notë për shkallën e përmbushjes së çdo RN-je. Këto nota duhet të pasqyrohen në regjistër. Një nxënës duhet të ketë të paktën një notë për çdo RN. Nota përfundimtare e modulit praktik pasqyrohet në regjistër, ashtu sikurse edhe për lëndët teorike.
10. Nëse një nxënës (për arsye të ndryshme) nuk ka mundur të marrë pjesë në realizimin e një moduli të caktuar, atëherë shkolla (mësimdhënësi përkatës) duhet t’i krijojë mundësi që, në mënyrë të individualizuar, të praktikohet dhe të vlerësohet për këtë modul (në kuadrin e orëve që duhet të planifikohen te çdo modul për praktika shtesë të nxënësve të prapambetur).
11. Vlerësimi i kompetencave të nxënësve duhet të bëhet kryesisht nëpërmjet “listave të kontrollit”, të cilat verifikojnë arritjet e nxënësve kundrejt “kritereve të vlerësimit”, që janë detyruese. Këto të fundit duhet të merren (kopjohen) nga rubrika përkatëse në çdo RN të modulit dhe mund të pasurohen më tej me specifikime të niveleve të arritjes së nxënësve. Listat e kontrollit mund të jenë individuale (për çdo nxënës) ose kolektive (një listë për të gjithë grupin ose klasën). Në të dyja rastet, kriteret e vlerësimit duhet të jenë të njëjta
III. Vlerësimi i nxënësve në provimet përfundimtare të niveleve 2÷5 të KSHK-së.

1. Nxënësit që ndjekin arsimin profesional, në përfundim të niveleve 2, 3 dhe 5 të KSHK-së, për të gjitha drejtimet/profilet e AP-së, ju nënshtrohen këtyre provimeve përfundimtare të niveleve:
a) provimit përfundimtar të Teorisë Profesionale të Integruar;
b) provimit përfundimtar të Praktikës Profesionale të Integruar;

2. Nxënësit që ndjekin arsimin profesional, në përfundim të nivelit të 4 të KSHK-së, i nënshtrohen vetëm provimit përfundimtar të Praktikës Profesionale të Integruar (pjesa teorike vlerësohet nëpërmjet Provimit të Teorisë Profesionale të integruar, si provim i Maturës Shtetërore Profesionale).
Për sa i takon vlerësimit në provimet përfundimtare të çdo niveli, t’i kushtohet kujdes përdorimit të Programeve Orientuese për Provimet e niveleve, të publikuara në faqen e internetit të AKAFPK-së në linkun https://www.akafp.gov.al/programet-orientuese-te-niveleve-te-kualifikimeve-profesionale-2-5-te-kshk-se/ të cilat vazhdimisht përshtaten në përputhje me ndryshimet kurrikulare përkatëse. 

- Rëndësi të veçantë duhet t’i kushtohet dhe zbatimit të Udhëzimit të MFE Nr. 15, datë 26.04.2019 “Për organizimin dhe zhvillimin e provimeve në Arsimin dhe Formimin Profesional”.
- Gjithashtu, në link-un e mëposhtëm do të gjeni edhe Programet orientuese të provimeve të Maturës Shtetërore Profesionale:  
https://www.akafp.gov.al/programet-orientuese-te-matures-shteterore-profesionale/
Duke filluar nga Marsi 2024, në këto link-e do të gjeni Programet e reja orientuese për vitin shkollor 2023-24.

7. Në lidhje me “plotësimin e regjistrave”:
- Lëndët e kulturës së përgjithshme plotësohen në regjistër në përputhje me udhëzimet e MAS.

- Lëndët e teorisë profesionale plotësohen me temat/çështjet dhe elemente të tjera, në përputhje me rubrikat që përmban regjistri i riformatuar, për këto lëndë. 

- Modulet e praktikës profesionale, pavarësisht nga kohëzgjatja, plotësohen në regjistër në mënyrë të ngjashme me lëndët teorike profesionale. Çdo modul praktik duhet të ketë faqe të veçantë në regjistër dhe të plotësohet për frekuentimin (mungesat), për notat dhe për veprimtaritë (në vend të temave/çështjeve që shënohen te lëndët teorike, te modulet praktike shënohen “veprimtaritë mësimore”). Këto veprimtari mund të jenë me kohëzgjatje 1, 2 ose 3 orëshe, sikurse janë planifikuar më parë nga mësimdhënësi (te plani i mësimdhënies së modulit) dhe miratuar nga drejtori i shkollës.

- Edhe pjesa e praktikave profesionale në biznes (referuar modulit përkatës) plotësohet në regjistër duke renditur veprimtaritë praktike, bazuar te “programi i praktikës profesionale në biznes” të hartuar në bashkëpunim me përfaqësuesit e biznesit.

- Në lidhje me frekuentimin dhe mungesat e nxënësve te modulet, zbatohen të njëjtat rregulla si dhe për lëndët teorike profesionale.

8. Në lidhje me ndryshimet e javëve mësimore.

- Në udhëzimet e ndryshme të lëshuara nga MFE dhe MAS mund të bëhen ndryshime të herëpashershme të numrit të javëve mësimore në vite të ndryshme të shkollimit në Arsimin Profesional. Këto ndryshime nuk janë të konsiderueshme (luhaten midis 32-36 javë në vit) dhe nuk mund të pasqyrohen në skeletkurrikulat e hartuara më parë. Në këto raste, mësuesit specialistë të lëndëve dhe praktikave profesionale, nën drejtimin e Koordinatorit të kurrikulave, duhet të bëjnë vetë llogaritjet e duhura përkatëse, duke konsideruar ndryshimet në javët mësimore (shtim apo pakësim orësh) dhe t’i pasqyrojnë ato edhe në planet e mësimdhënies (të detajuara) të lëndëve dhe moduleve profesionale, të cilat i  miratojnë në drejtoritë e shkollave profesionale përkatëse.
9. Udhëzime të tjera për aspektet kurrikulare:
- Drejtuesit dhe mësuesit e shkollave profesionale duhet të kërkojnë periodikisht në faqen e Internetit të Agjencisë Kombëtare të AFPK-së ( www.akafp.gov.al ) pasi aty mund të marrin: udhëzime dhe sqarime të ndryshme, skeletkurrikulat, standardet e profesioneve, standardet e kualifikimeve profesionale, materiale mësimore mbështetëse (për lëndët profesionale), programet orientuese të provimeve teorike dhe praktike, shembuj (banka) pyetjesh për testet teorike profesionale, studime, raporte, informacione dhe botime të ndryshme për AFP-në, njoftime për pjesëmarrje si bashkёpunёtorё në grupet e punës së AKAFPK etj.).
- Të gjitha skeletkurrikulat, programet e lëndëve profesionale dhe përshkruesit e moduleve profesionale kanë kode të veçanta, ku dy numrat e fundit tregojnë vitin e hartimit ose të rishikimit të fundit. Meqenëse këto dokumente kurrikulare ndryshojnë dhe përmirësohen vazhdimisht, drejtuesit dhe mësuesit e shkollave profesionale duhet të bëjnë kujdes që të verifikojnë dy numrat e fundit të kodit të skeletkurrikulit dhe të përzgjedhin e përdorin versionet më të fundit.

- Drejtuesit dhe stafi i shkollave profesionale, para se të bëjnë përzgjedhjen e drejtimeve/profileve profesionale të reja që do të hapin në shkollat e tyre, duhet të konsultohen me Listën e përditësuar të Skeletkurrikulave të kualifikimeve profesionale (Aneksi 1) që ofrohen në Arsimin Profesional në vitin shkollor përkatës, ku edhe evidentohen skeletkurrikulat e reja dhe ato të rishikuara. Shpjegime më të hollësishme për ndryshimet që janë bërë në skeletkurrikulat e rishikuara jepen në Aneksin 2. 

- Mësuesit e lëndëve teorike dhe moduleve praktike profesionale duhet që të njihen me të gjithë skeletkurrikulin në tërësi, si dhe me rubrikat përkatëse, dhe jo vetëm me lëndën ose modulin që do të trajtojnë. Rekomandohet që ata të studiojnë edhe dokumentet e standardeve të profesioneve dhe të standardeve të kualifikimeve profesionale ( https://www.akafp.gov.al/elementor-6851/ ).

- Janë dy lëndë profesionale (“Bazat e Sipërmarrjes” kl.12 dhe kl.13 dhe “Mjedisi dhe zhvillimi i qëndrueshëm” kl.13) që janë të përbashkëta për të gjitha drejtimet/profilet e arsimit profesional. Për këto lëndë, në faqen e internetit të AKAFPK, në rubrikën “Programe lëndore” https://www.akafp.gov.al/programe-lendore/ , jepen edhe programet e detajuara (analitike) në mbështetje të mësuesve që i trajtojnë ato. Lënda “Bazat e sipërmarrjes”, kl. 12 dhe kl.13, është rishikuar së fundmi. Mësimdhënësit e kësaj lënde, duhet të përdorin programin që gjendet në linkun e mësipërm (me kod L-17-157-22), edhe nëse në disa  skeletkurrikula ende të pa-rishikuara, ndodhet programi i versioneve të mëparëshme. 
- Për të ndihmuar përmirësimin e skeletkurrikulave, lëndëve ose moduleve të veçanta, rekomandohet që drejtuesit, mësimdhënësit dhe Koordinatorët e kurrikulave të identifikojnë problemet më tipike gjatë zbatimit të tyre dhe të përgatisin propozime të argumentuara për ndryshime në to. Për këto propozime mund të kontaktojnë specialistët e Sektorit të Hartimit të Kurrikulave dhe Materialeve Mbështetëse në AKAFPK, ose mund t’i dërgojnë në adresën info.akafp@akafp.gov.al, çdo vit shkollor, deri në fund të Shkurtit.
- Gjithashtu, për të ndihmuar në përmirësimin e programeve orientuese për provimet përfundimtare të çdo niveli, rekomandohet që propozimet e argumentuara për ndryshime të dërgohen në adresën info.akafp@akafp.gov.al çdo vit shkollor, deri në fund të Janarit.
- Përveç atyre që përmban skeletkurrikuli përkatës, shkollat profesionale mund të propozojnë edhe module të tjera me zgjedhje të detyruar për kualifikimet profesionale që ato ofrojnë. Këto propozime duhet të argumentohen dhe të bazohen te nevojat rajonale për kompetenca të veçanta profesionale (në kuadrin e kualifikimit përkatës), si dhe te mundësitë e shkollës për zbatimin efektiv të këtyre moduleve. Propozimet të dërgohen në rrugë zyrtare në adresën e AKAFPK info.akafp@akafp.gov.al për Sektorin e Hartimit të Kurrikulave dhe Materialeve Mbështetëse deri në fund të Shkurtit të çdo viti shkollor.
Për të mbështetur mësimdhënësit dhe nxënësit në procesin mësimor, në kushtet e mungesës së teksteve mësimore të mirëfillta, AKAFPK ka përgatitur dhe ofron një numër të madh “materialesh mësimore mbështetëse” për lëndët profesionale dhe modulet profesionale kryesore për të gjitha drejtimet/profilet profesionale, veçanërisht për ato që ndiqen nga një numër i madh nxënësish. Këto materiale publikohen në tabelat përkatëse, në linkun  https://www.akafp.gov.al/materiale-mesimore-mbeshtetese/ , tabela të cilat plotësohen vazhdimisht me materiale të reja. 

Materiale mësimore mbështetëse për Arsimin Profesional publikojnë edhe projektet e donatorëve, në faqet e tyre të internetit.
10. Ndryshimet në Skeletkurrikulat e Arsimit Profesional për vitin shkollor 2023-2024
Nisur nga zhvillimet dhe kërkesat e tregut të punës për kualifikime profesionale, nga ndryshimet në standardet e kualifikimeve, si dhe nga informacionet, komentet dhe kërkesat e marra nga shkollat profesionale në lidhje me nevojat për kualifikime profesionale dhe ecurinë e zbatimit të skeletkurrikulave për kualifikimet që janë në zbatim, AKAFPK ka përgatitur kualifikime të reja dhe ka rishikuar kualifikime në zbatim. Bazuar në standardet e këtyre kualifikimeve, janë hartuar dhe rishikuar e përshtatur edhe skeletkurrikulat përkatëse. Të gjitha skeletkurrikulat e miratuara për vitin shkollor 2023-24, përfshirë dhe ato të reja dhe të rishikuara, janë të publikuara dhe mund të shkarkohen në rubrikën “Tabela e strukturës së skeletkurrikulave”, në linkun  https://www.akafp.gov.al/tabela-e-struktures-se-skeletkurrikula/
Në vijim jepet një informacion i detajuar në lidhje me këto risi. Në kuadrin e parapërgatitjeve në shkollat profesionale për fillimin e vitit të ri shkollor 2023-24, ky informacion do të lehtësojë punën e drejtuesve të shkollave për orientimin e shkollave dhe planifikimin e burimeve të nevojshme, si dhe punën e Njësive të Zhvillimit dhe mësuesve të teorisë dhe të praktikës profesionale, për të përgatitur planet e mësimdhënies.

a) Skeletkurrikula të reja të Arsimit Profesional

Për vitin shkollor 2023-24, shkollat profesionale kanë mundësi të ofrojnë për herë të parë edhe 4 kualifikime profesionale të reja, si më poshtë:

1. Drejtimi mësimor “Termohidraulikë ”, Niv. IV i KSHK. (1 vjeçar)

2. Drejtimi mësimor “Agrobiznes ”, Niv. IV i KSHK (4 vjeçar).

3. Profili mësimor “Menaxhimi i cilësisë në prodhimin bujqësor”, Niv. V i KSHK (1 vjeçar), në drejtimin mësimor “Bujqësi”.

4. Profili mësimor “Shërbime hidraulike në ujësjellës kanalizime ”, Niv. III i KSHK (1 vjeçar), në drejtimin mësimor “Termohidraulikë”.
Shënim: Kualifikimi i mëparshëm V-IV-21-Panele diellore dhe hidraulike (me strukturë të bazuar te projektet e të nxënit), që zbatohej në kl.13 në drejtimin ‘Termohidraulikë”, duke filluar nga viti shkollor 2023-24, nuk do të zbatohet në këtë drejtim. 
b) Skeletkurrikula të rishikuara të Arsimit Profesional

Për vitin shkollor 2023-24, AKAFPK ka rishikuar dhe përmirësuar 22 skeletkurrikula të Arsimit Profesional që janë në zbatim, si më poshtë:
1. Skeletkurrikuli i profilit mësimor “Teknologji e përpunimit të brumërave”

2. Skeletkurrikuli i profilit mësimor “Teknologji e përpunimit të qumështit”
3. Skeletkurrikuli i profilit mësimor “Teknologji e prodhimit të pijeve”, Niv. III i KSHK
4. Skeletkurrikuli i drejtimit mësimor “Ndërtim”, Niv. IV i KSHK
5. Skeletkurrikuli i profilit mësimor “Punime dhe riparim rrugësh”, Niv. III i KSHK.
6. Skeletkurrikuli i profilit mësimor “Karpenteri, hekurkthim dhe betonim”, Niv. III i KSHK.
7. Skeletkurrikuli i profilit mësimor “Mobileri dhe tapiceri”, Niv. III i KSHK
8. Skeletkurrikuli i profilit mësimor “Prodhime druri gjysmë të gatshme”, Niv. III i KSHK
9. Skeletkurrikuli i profilit mësimor “Peshkim”, Niv. III i KSHK

10. Skeletkurrikuli i drejtimit mësimor “Detari”, Niv. IV i KSHK

11. Skeletkurrikuli i drejtimit mësimor “Shërbime sociale dhe shëndetësore”, Niv. II i KSHK (zbatohet vetëm kl.10).
12. Skeletkurrikuli i drejtimit mësimor “Tekstil konfeksione”, Niv. II i KSHK (zbatohet vetëm kl.10).
13. Skeletkurrikuli i drejtimit mësimor “Mekanikë”, Niv. II i KSHK (zbatohet vetëm kl.10). 

14. Skeletkurrikuli i drejtimit mësimor “Pyje”, Niv. II i KSHK (zbatohet vetëm kl.10).
15. Skeletkurrikuli i profilit mësimor “Shërbime karrocerie”, Niv. III i KSHK

16. Skeletkurrikuli i drejtimit mësimor “Shërbime mjetesh transporti”, Niv. IV i KSHK

17. Skeletkurrikuli i profilit mësimor “Tregti”, Niv. IV i KSHK (zbatohet vetëm kl.12).

18. Skeletkurrikuli i profilit mësimor “Llogari”, Niv. IV i KSHK (zbatohet vetëm kl.12).

19. Skeletkurrikuli i profilit mësimor “Administrim zyre”, Niv. IV i KSHK (zbatohet vetëm kl.12).
20. Skeletkurrikuli i profilit mësimor “Sigurime”, Niv. IV i KSHK (zbatohet vetëm kl.12).
21. Skeletkurrikuli i profilit mësimor “Sipërmarrje e agjencisë turistike”, Niv. IV i KSHK (zbatohet vetëm kl.12).
22. Skeletkurrikuli i profilit mësimor “Diagnostikim, menaxhim në autoservis”, Niv. V i KSHK.
Te të gjitha skeletkurrikulat e rishikuara, me kohëzgjatje 2-vjeçare ose 4-vjeçare, për vitin shkollor 2023-24 zbatohet vetëm klasa e parë e këtij 2-vjeçari ose 4-vjeçari, ndërsa klasat pasardhëse vijojnë me skeletkurrikulin e mëparshëm (të pa-rishikuar), derisa të mbyllet cikli i këtij skeletkurrikuli. 
Në Aneksin 2 jepen shpjegime më të hollësishme në lidhje me ndryshimet kryesore të kryera në  skeletkurrikulat e rishikuara për vitin shkollor 2023-24.
11. Zhvillimi i Vazhduar Profesional dhe Njësia e Zhvillimit

Procedurat e Zhvillimit të Vazhduar Profesional (kualifikimit fillestar dhe kualifikimit të vazhduar) të mësimdhënësve të kulturës profesionale në AFP, si dhe funksionimi i Njësive të Zhvillimit në ofruesit e AFP-së, bazohen në   Udhëzimin e MFE Nr.14, datë 27.05.2021 “Për mënyrën e organizimit dhe veprimtarisë së institucioneve të AFP, si dhe aspektet e menaxhimit të burimeve njerëzore, përbërjes së njësisë së zhvillimit të ofruesve të AFP dhe zhvillimit të vazhduar profesional të personelit”, si dhe në Udhëzimin e MFE Nr.21, datë 27.06.2022 “Për kualifikimin e vazhduar profesional të mësimdhënësve të kulturës profesionale në Arsimin dhe Formimin Profesional”.
a) Në lidhje me kualifikimin fillestar të mësimdhënësve të kulturës profesionale në AFP.
Në zbatim të nenit 61 të Udhëzimit të MFE Nr.14, datë 27.05.2021, kini parasysh që:
· Çdo mësimdhënës i kulturës profesionale që emërohet me kontratë të përkohshme në një ofrues publik të AFP-së, brenda vitit të parë të punës (stazhit), duhet të kryejë kursin “Bazat e didaktikës në AFP”;

· AKAFPK ofron çdo vit kursin e trajnimit “Bazat e didaktikës në AFP” për mësimdhënësit e rinj të kulturës profesionale të punësuar me kontratë të përkohshme në ofruesit e AFP-së;

· Programi i kursit përmban 8 module trajnimi, të cilët zhvillohen në 30 ditë, në periudhën mars-korrik të vitit shkollor;

· Kursi i trajnimit zhvillohet kryesisht fundjavave dhe mbasditeve, për të mos cënuar mbarëvajtjen e zbatimit të procesit mësimor, në formatin “me prezencë fizike” dhe “online”.

· Çdo ofrues publik i AFP-së i përcjell AKPA-s, deri më 15 nëntor, listën dhe të dhënat e sakta të mësimdhënësve (emër dhe mbiemër, numrin e telefonit, adresën e e-mail-it, datën, muajin dhe vitin e lidhjes së kontratës së përkohshme) që duhet të kryejnë kursin “Bazat e didaktikës në AFP” në vitin pasardhës);

· AKPA i përcjell AKAFPK-së, deri më 30 nëntor, listën përmbledhëse të mësimdhënësve nga të gjithë ofruesit publikë të AFP-së që duhet të kryejnë kursin “Bazat e didaktikës në AFP” në vitin pasardhës; 

· Çdo ofrues publik i AFP-së mbulon nga buxheti vjetor shpenzimet për ndjekjen e kursit të trajnimit “Bazat e didaktikës në AFP”, nga mësimdhënësit e rinj të kulturës profesionale të emëruar me kontratë të përkohshme; 

· Kursi i trajnimit “Bazat e didaktikës në AFP” kërkon frekuentimin e çdo dite trajnimi, në të kundërt mësimdhënësi humbet mundësinë e pajisjes me certifikatën përkatëse të këtij kursi.

· Drejtoria e ofruesit të AFP-së dhe Njësia e zhvillimit, krijojnë kushtet e nevojshme që mësimdhënësit e kulturës profesionale të punësuar me kontratë të përkohshme të kryejnë procedurën e kualifikimit fillestar të tyre.

· Të gjithë njoftimet, dokumentet zyrtare dhe materiale të tjera mbështetëse për kryerjen e procedurave të kualifikimit fillestar të mësimdhënësve të kulturës profesionale do t’i gjeni në linkun e AKAFPK-së:   https://www.akafp.gov.al/kualifikimi-fillestar-i-mesimdhenesve/ 

b) Në lidhje me kualifikimin e vazhduar profesional të mësimdhënësve të kulturës profesionale në AFP.
Në zbatim të nenit 62 të Udhëzimit të MFE Nr.14, datë 27.05.2021, si dhe të Udhëzimit të MFE Nr.21, datë 27.06.2022, kini parasysh që:

· Procedura për fitimin e kategorive të kualifikimit nga mësimdhënësit e kulturës profesionale të AFP-së kryhet çdo vit kalendarik, nga AKAFPK, në periudhën 1 janar – 15 korrik.

· Çdo drejtori e ofruesit të AFP-së dhe Njësia e Zhvillimit, krijojnë kushtet e nevojshme që mësimdhënësit e kulturës profesionale, kandidatë për fitimin e kategorive (shkallëve) të kualifikimit (atestimit), që plotësojnë kërkesat e përcaktuara, të kryejnë procedurën e kualifikimit të tyre.

· Çdo mësimdhënës i kulturës profesionale, kandidat për fitimin e kategorive të kualifikimit 5 vjeçar (mësues i kualifikuar) dhe 10 vjeçar (Mësues specialist), duhet të ketë fituar detyrimisht, të paktën 5 kredite trajnimi të akredituara, të shpërndara të paktën 1 kredit për çdo vit.

· Çdo mësimdhënës i kulturës profesionale, kandidat për fitimin e kategorisë së kualifikimit 20 vjeçar (Mësues mjeshtër), vetëm për vitin 2024, duhet të kenë fituar detyrimisht, të paktën 9 kredite trajnimi të akredituara, të shpërndara të paktën 1 kredit për çdo vit.

· Drejtoria e ofruesit të AFP-së, nëpërmjet Njësisë së Zhvillimit, bën identifikimin e nevojave për trajnim të vazhduar të mësimdhënësve dhe krijon kushtet e nevojshme për trajnimin e tyre sipas nevojave.

· Çdo mësimdhënës i kulturës profesionale, zgjedh nga lista ofruesve të trajnimeve për mësuesit e arsimit parauniversitar të akredituara nga KAPT i MAS, si dhe nga lista e ofruesve të trajnimeve për mësimdhënësit e kulturës profesionale të AFP-së, të akreditura nga KKM i AKAFPK-së (kjo listë do të bëhet publike në faqen zyrtare të AKAFPK-së).

· Çdo mësimdhënës i kulturës profesionale, kandidat për fitimin e kategorive të kualifikimit 5, 10 dhe 20 vjeçar, duhet të paraqesë në drejtorinë e ofruesit të AFP-së përkatëse (brenda periudhës 1-31 tetor), kërkesën me shkrim për të kryer kualifikimin përkatës.

· Pas verifikimit të  kërkesave, çdo drejtori e ofruesit të AFP-së, dërgon zyrtarisht në AKPA (deri më 20 nëntor), listën emërore të kandidatëve për kualifikim me kategorinë e kualifikimit përkatës për të cilën aplikojnë, të dhënat për vitet e punës në arsim dhe kontaktet e sakta të kandidatëve që kanë aplikuar dhe që i plotësojnë kushtet për kualifikim.

· Pas vlerësimit të dokumentacionit të dërguar nga çdo ofrues i AFP-së, i përcjell zyrtatisht AKAFPK-së, (deri më 30 nëntor), listën përmbledhëse të mësimdhënësve kandidatë që duhet të kryejnë procedurat e kualifikimit 5, 10 dhe 20 vjeçar;  

· Çdo mësimdhënës kandidat për kualifikim, në portofolin elektronik të kualifikimit, duhet  të vendosë detyrimisht, dokumentet e listuara në pikën 3/a, 3/b të nenit 5, si dhe në pikën 4 të nenit 5 të Udhëzimit të MFE Nr.21, datë 27.06.202; mungesa e të paktën njërit prej këtyre dokumenteve sjell përjashtimin e kandidatit nga procedura e kualifikimit.

· Çdo mësimdhënës kandidat për kategoritë e kualifikimit, duhet që çdo dokument të vendosur në portofol, ta ruajë në formatin “PDF” ose të skanuar/fotografuar dhe të ketë në çdo faqe emrin dhe mbiemrin e mësimdhënësit.

· Çdo mësimdhënës kandidat për një kategori kualifikimi më të lartë, që duhet detyrimisht të vendosë në portofolin e kualifikimit, certifikatën e fituar më herët për kategorinë që aktualisht zotëron.

· Procedura e kualifikimit për kategorinë “Mësues mjeshtër”, është në ndryshim e sipër, dhe drejtoritë e ofruesve të AFP-së do të njoftohen në vijim lidhur me këto ndryshime. 

· Adresa zyrtare e AKAFPK-së, ku çdo kandidat për kualifikim, duhet të dërgojë elektronikisht dokumentet e portofolit të tij të kualifikimit është: info.kualifikimi@akafp.gov.al;

· Të gjithë njoftimet, dokumentet zyrtare dhe materiale të tjera mbështetëse për kryerjen e procedurave të kualifikimit të mësimdhënësve të kulturës profesionale në AFP, do t’i gjeni në faqen zyrtare të AKAFPK-së: https://www.akafp.gov.al/kualifikimi-i-vazhduar-i-mesimdhenesve/ 

ANEKSI 1
Lista e Skeletkurrikulave të kualifikimeve profesionale që ofrohen në Arsimin Profesional në vitin shkollor 2023-24
Shënim:

· Skeletkurrikula të reja që futen për herë të parë në vitin shkollor 2023-24 dhe që tregohen me tekst të hijezuar me ngjyrë të gjelbër.
· Skeletkurrikula të rishikuara për aspektet e kulturës profesionale për vitin shkollor 2023-24 dhe që tregohen me tekst të hijezuar me ngjyrë të kaltër.
	Drejtimet mësimore

Niveli II i KSHK

(2 vjeçare)
	Profilet mësimore

Niveli III i KSHK

(1 vjeçare)
	Drejtimet/Profilet mësimore

Niveli IV i KSHK

(1; 2 dhe 4 vjeçare)

	A
	A-II-21-

TEKNOLOGJI USHQIMORE
	1
	A1-III-23-Teknologji e përpunimit të brumërave
	A-IV-21-TEKNOLOGJI USHQIMORE

	
	
	2
	A2-III-23-Teknologji e prodhimit të pijeve
	

	
	
	3
	A3-III-23-Teknologji e përpunimit të qumështit
	

	
	
	4
	A4-III-20-Teknologji e pёrpunimit tё mishit dhe peshkut
	

	
	
	5
	A5-III-20-Teknologji e pёrpunimit tё frutave dhe perimeve
	

	B
	B-II-21-

NDËRTIM
	1
	B1-III-22-Muratim dhe suvatim
	B-IV-23-

NDËRTIM

	
	
	2
	B2-III-22-Shtrim muresh dhe veshje me pllaka
	

	
	
	3
	B3-III-23-Karpentieri, hekurkthim dhe betonim
	

	
	
	4
	B4-III-23-Punime dhe riparim rrugësh
	

	
	
	5
	B5-III-22-Punime dekorative dhe bojatisje
	

	
	
	6
	B6-III-20-Mirëmbajtje ndërtesash
	

	C
	C-II-21-PËRPUNIM DRURI
	1
	C1-III-23-Mobileri dhe tapiceri
	C-IV-21- 

ANEKSI 2

Shpjegime për ndryshimet në Skeletkurrikulat e rishikuara, 
për vitin shkollor 2023-24
1. Te skeletletkurrikuli i profilit mësimor “Teknologji e përpunimit të brumërave”, Niv. III i KSHK.

Te kompetencat profesionale:

· Kanë ndryshuar kompetencat profesionale, ku janë shtuar kompetenca të reja që kanë të bëjnë me dixhitalizimin, mbrojtjen e mjedisit e zhvillimin e qëndrueshëm, si dhe zhvillimin e “aftësive të buta”. Gjithashtu, ndryshimet e kompetencave profesionale pasqyrojnë kërkesat e standardit të kualifikimit përkatës, të rishikuar.

Te lëndët profesionale:

· Lënda“Teknologi e përpunimit të brumit” kl. 12 ka pësuar ndryshime synimeve dhe përmbajtjes së lëndës, ka ndryshime në emërtimin e temave dhe në numrin e orëve, janë bashkuar tema dhe janë shtuar tema të reja.

Te modulet e detyruara të praktikës profesionale:

· Modulet “Prodhimi i bukës masive” dhe “Prodhimi i asortimenteve të brumit me dhe pa shtesa” kanë ndryshime të emërtimit (emërtime më të shkurtëra).

· Moduli “Prodhimi i asortimenteve të ëmbla me miell gruri“ dhe moduli “Pastiçeria e furrës” janë bashkuar në një modul ri të titulluar “Prodhimi i asortimenteve të ëmbla“, duke pësuar ndryshime të konsiderueshme në konceptim, në përmbajtje dhe në kohëzgjatje.
· Të gjitha modulet kanë ndryshime në përmbajtje dhe në kohëzgjatje.
Te modulet e praktikës profesionale me zgjedhje të detyruar:

· Moduli “Prodhimi i miellit” ka ndryshime përmbajtësore.
· Modulet “Prodhimi i bukës me miell misri, thekre, soje dhe miellra të harmonizuar” dhe “Prodhimi i picave” janë hequr nga plani mësimor.

· Moduli  “Prodhimi i asortimenteve tradicionale të brumit” është modul i ri.  

2. Skeletkurrikuli i profilit mësimor “Teknologji e përpunimit të qumështit”, Niv. III i KSHK.

Te kompetencat profesionale:

· Kanë ndryshuar kompetencat profesionale, janë shtuar kompetenca të reja që kanë të bëjnë me dixhitalizimin, mbrojtjen e mjedisit e zhvillimin e qëndrueshëm, si dhe zhvillimin e “aftësive të buta”. Gjithashtu, ndryshimet e kompetencave profesionale pasqyrojnë kërkesat e standardit të kualifikimit përkatës, të rishikuar.

Te lëndët profesionale:

· Lënda “Teknologji e përpunimit të qumështit” ka pësuar ndryshime te synimet, te përmbajtja e lëndës dhe te shpërndarja e orëve sipas temave.

Te modulet e detyruara të praktikës profesionale:

· Modulet “Përpunimi i qumështit për konsum”, “Prodhimi i gjalpit” dhe “Prodhimi i gjizës” kanë ndryshime të qëllimit dhe të përmbajtjeve.

· Moduli “Prodhimi i kosit dhe i salcës së kosit“ ka ndryshuar emërtimin dhe përmbajtjen.
· Modulet “Prodhimi i djathrave të freskët dhe të butë” dhe “Prodhimi i djathrave të fortë dhe gjysëm të fortë” janë integruar në një modul të vetëm të emërtuar “Prodhimi i djathit të llojeve të ndryshëm” me kohëzgjatje më të madhe.
· Moduli “Prodhimi i akullores, kasatës dhe kosit të ngrirë” është modul i ri.
Te modulet e praktikës profesionale me zgjedhje të detyruar:

· Moduli “Prodhimi i akullores” është hequr nga plani mësimor.

· Moduli “Grumbullimi dhe pranimi i qumështit” është modul i ri.
· Modulet e tjera kanë ndryshime përmbajtësore.
3. Skeletkurrikuli i profilit mësimor “Teknologji e prodhimit të pijeve”, Niv. III i KSHK.
Te kompetencat profesionale:

· Kanë ndryshuar kompetencat profesionale, ku janë shtuar kompetenca të reja që kanë të bejnë me dixhitalizimin, mbrojtjen e mjedisit e zhvillimin e qëndrueshëm, si dhe zhvillimin e “aftësive të buta”. Gjithashtu, ndryshimet e kompetencave profesionale pasqyrojnë kërkesat e standardit të kualifikimit përkatës, të rishikuar.

· Janë bërë riformulime edhe te “mundësitë e punësimit”.

Te lëndët profesionale:

· Lënda “Teknologji e prodhimit të pijeve” ka pësuar ndryshime te synimet, përmbajtjet dhe orët mësimore për tema të ndryshme.

Te modulet  e detyruara të praktikës profesionale:

· Modulet “Prodhimi i verës së kuqe/bardhë” ka pësuar ndryshime në titull dhe në , ka RN të reja si dhe ndryshime në përmbajtjet e RN-ve ekzistuese

· Moduli “Prodhimi i pijeve freskuese dhe lëngjeve të frutave” është hequr dhe zëvendësuar me dy module të reja: “Prodhimi i pijeve freskuese me dhe pa gaz” dhe “Prodhimi i lëngjeve të frutave dhe perimeve”

· Modulet “Prodhimi i rakisë nga bërsitë e verës”, “Prodhimi i  rakisë nga rrushi” dhe “Prodhimi i rakisë nga frutat” (me zgjedhje), janë integruar në një modul të ri (“Prodhimi i rakisë”).
· Modulet “Prodhimi i birrës” dhe “Prodhimi pijeve të forta dhe të ëmbla alkoolike” kanë pësuar ndryshime në përmbajtje. 

Te modulet e praktikës profesionale me zgjedhje të detyruar:

· Moduli “Prodhimi i verës shkumëzuese” ka ndryshime të emërtimit dhe të përmbajtjes.

· Modulet “Prodhimi i uthullës nga vera” dhe “Prodhimi i konjakut nga rrushi” kanë ndryshime përmbajtësore.
Moduli “Prodhimi i ujit për konsum” është moduli i ri.    

4. Skeletkurrikuli i drejtimit mësimor “Ndërtim”, Niv. IV i KSHK.
Te kompetencat profesionale:

· Kanë ndryshuar kompetencat profesionale, ku janë shtuar kompetenca të reja që kanë të bejnë me dixhitalizimin, mbrojtjen e mjedisit e zhvillimin e qëndrueshëm, si dhe zhvillimin e “aftësive të buta”. 

· Ndryshimet e kompetencave profsionale pasqyrojnë kërkesat e standardit përkatës të kualifikimit, të rishikuar.

Te lëndët profesionale: 

· Lëndët “Ligjshmëria dhe organizimi në ndërtim”, “Teknikë ndërtimi me elemente projekti” dhe “Konstruksione ndërtimi me elemente projekti” kanë ndryshuar synimet e lëndës, temat dhe orët mësimore.

· Lënda: “Infrastruktura inxhinierike me elemente projekti”, është lëndë e re. 
Te modulet e detyruar të praktikës profesionale:

· Moduli “Punime me programet kompjuterike autocad dhe excel “ ka ndryshime në përmbajtjen dhe kohëzgjatjen. 

· Modulet “Ndjekje punimesh përgatitore, ngritje kantjeri dhe piketimi në terrenin e objektit ndërtimor”, “Ndjekje punimesh në objekt ndërtimi për konstruksionin mbajtës dhe rifiniturën” dhe “Plotësimi i dokumentacionit teknik për ndërtimin e objektit” kanë ndryshuar emërtimet, përmbajtjet dhe kohëzgjatjet.
5. Skeletkurrikuli i profilit mësimor “Punime dhe riparim rrugësh”, Niv. III i KSHK.
Te kompetencat profesionale: ka ndryshime dhe janë përshtatur me kërkesat e standardit të kualifikimit përkatës.

Te lëndët profesionale: 

· Lëndët “Elemente të vizatimit topografik dhe veprave inxhinierike”, “Teknologji e punimeve të rrugëve, veprave të artit, rrjetit inxhinierik dhe riparimit të tyre” dhe Teknologji konstruksionesh mbajtëse të veprave inxhinierike” kanë ndryshime në emërtim, synime, përmbajtje dhe në shpërndarjen e orëve sipas temave.            
Te modulet  e detyruar të praktikës profesionale:

· Modulet “Punime piketimi të aksit të trasesë së rrugës”, “Punime modinimi të trupit të trasesë së rrugës dhe mureve mbrojtëse” dhe “Punime të trupit të rrugës e shtresave rrugore dhe mureve mbrojtëse e rrjetit inxhinierik në rrugë” kanë ndryshime në emërtimin, përmbajtjet dhe kohëzgjatjet e moduleve
· Modulet “Punime gërmimi dhe mbushje në rrugë” dhe “Punime ndërtimi të veprave të artit në rrugë” janë module që bëhen module të rinj (vijnë nga modulet me zgjedhje).    
· Moduli “Punime dheu për trasenë e rrugës dhe mureve mbrojtëse” është hequr nga plani mësimor.
Te modulet e praktikës profesionale me zgjedhje të detyruar: 
· Modulet “Punime të përgatitjes së asfalt-betonit” dhe “Punime ndërtimi të veprave të artit që lidhen me rrugën” nuk do të trajtohen si module me zgjedhje.

· Modulet “Punime ndërtimi trotuari” dhe “Punime të rrjetit inxhinierik në rrugë” janë module të reja.         

· Modulet “Punime të sinjalistikës rrugore” dhe “Punime gjelbërimi në rrugë” kanë ndryshime përmbajtësore.
6. Skeletkurrikuli i profilit mësimor “Karpenteri, hekurkthim dhe betonim”, Niv. III i KSHK.
Te kompetencat profesionale: ka ndryshime dhe janë përshtatur me kërkesat e standardit të kualifikimit përkatës.

Te lëndët profesionale: 

· Lënda “Vizatimet konstruktive të ndërtimit“ ka ndryshuar synimet e lëndës.
· Lënda “Teknologji konstruksionesh e kallëpesh prej druri” ka ndryshuar synimet e lëndes dhe oret mësimore të temave.
· Lënda “Teknologji konstruksionesh prej betoni të armuar” ka ndryshuar synimet e lëndës.

Te modulet e detyruar të praktikës profesionale:

· Të gjitha modulet e detyruar (6 module) janë riorganizuar dhe RN-të e tyre, si dhe RN të reja, janë integruar në 4 module të reja.
Te modulet e praktikës profesionale me zgjedhje të detyruar:
· Modulet “Punime të konstruksionit mbajtës të çatisë prej druri” dhe “Punime hekurkthimi të pllakës me trarë dhe mbushje me tulla” kanë ndryshime përmbajtësore.
· Modulet “Punime hekurkthimi për trarë dhe pllaka të vazhduara prej betoni të armuar” dhe “Punime hekurkthimi për trarin kryesor prej betoni të armuar” kanë ndryshuar emërtimin dhe përmbajtjen.

7. Skeletkurrikuli i profilit mësimor “Mobileri dhe tapiceri”, Niv. III i KSHK.

Te kompetencat profesionale:

· Janë plotësuar kompetencat profesionale me veprimtari që kanë të bëjnë me përdorimin e mjeteve të mekanizuara të dorës, e makinave bazë të përpunimit të drurit, e makinave të avancuara CNC me programim, me procesin e montimit të detajuar, në linjë artizanale dhe në linja zinxhir.

Te lëndët profesionale:

· Lëndët “Veglat dhe makineritë e përpunimit të drurit” dhe “Ndërtimi i objekteve prej druri” kanë ndryshime te synimet, përmbajtjet dhe shpërndarjen e orëve sipas temave.
Te modulet e detyruara të praktikës profesionale:

· Moduli “Punime druri me makinat e shpimit, frezimit dhe thithëzimit” është hequr.

· Moduli “Punime druri me mjete të dorës dhe me makina” është modul i ri.

· Modulet “Punimi i dritares dhe derёs prej druri”dhe “Punime montimi tё objekteve prej druri” ndryshojnë përmbajtjet dhe kohëzgjatjet. 

· Moduli “Punime për përkuljen e drurit” ka kaluar te modulet me zgjedhje.
· Moduli “Riparimi dhe restaurimi i mobilieve” ndryshon emërtimin, përmbajtjen dhe kohëzgjatjen.
Te modulet me zgjedhje të praktikës profesionale, nuk ka ndryshime.
· Moduli “Punime për prodhimin e mobilieve në linja zinxhir” është modul i ri.
· Moduli “Punimi i kanapesë krevat” është hequr.
8. Skeletkurrikuli i profilit mësimor “Prodhime druri gjysmë të gatshme”, Niv. III i KSHK.
Te kompetencat profesionale:

· Janë plotësuar kompetencat profesionale që kanë të bëjnë me  përdorimin e mjeteve të mekanizuara të dorës, makina bazë të përpunimit të drurit, makina të avancuara CNC me programim, komunikimi me etikë profesionale dhe digjitalizimi.

Te lëndët profesionale: 

· Lëndët ”Teknologjia e prodhimeve gjysmë të gatshme prej druri”, ”Teknologjia e prodhimeve gjysmë të gatshme prej fletësh druri” dhe “Teknologjia e prodhimeve gjysmë të gatshme me mbetje druri” kanë ndryshuar synimet, përmbjtjet dhe shpërndarjen e orëve mësimore sipas temave.

Te modulet e detyruar të praktikës profesionale:

· Modulet “Punime në depozitën e lëndës së parë për prodhime druri gjysmë të gatshme”, “Përpunimi  mekanik i drurit”, “Punime tharje dhe lyerje me lëndë ngjitëse dhe kimikate”, “Punime formimi dhe presimi i pllakës së njomë” dhe “Punime përfundimtare për prodhime druri gjysmë të gatshme” kanë ndryshuar emërtimin përmbajtjen dhe kohëzgjatjen

· Modulet “Punime për prodhimin e lëndës së sharruar” dhe “Punime për prodhimin e pllakës panel”   kanë kaluar te modulet me zgjedhje. 

· Moduli “Punime përfundimtare me makina” është hequr dhe është integruar te moduli “Përpunimi mekanik i drurit”.
Te modulet  me zgjedhje të detyruar të praktikës profesionale:

· Moduli “Punime për formimin e qilimit me fibra” është hequr nga plani mësimor

· Modulet “Prodhimi i lëndës së sharruar”, dhe “Punime për prodhimin e pllakës panel”, nga module të detyruara, tani trajtohet si module me zgjedhje

· Moduli “Punime për prodhimin e pllakave prej fletë druri” është modul i ri, i ndërtuar nga integrimi i moduleve me zgjedhje “Prodhimi i rimesos dekorative” dhe “Prodhimi i kompensates”.

9. Skeletkurrikuli i profilit mësimor “Peshkim”, Niv. III i KSHK.

Te kompetencat profesionale:

· Janë plotësuar kompetencat profesionale me aftësi të reja sipas ndryshimeve të bëra në dokumentin e përshkrimit të kualifikimit përkatës. 

Te lëndët profesionale:

· Shuma e orëve të lëndëve profesionale nga 7 orë/javë, bëhet 8 orë/javë; 

· Lëndët “Mirëmbajtja e mjetit lundrues dhe e teknikës së gjuetisë” dhe “Pajisje radionavigacionale GMDSS”, janë lëndë të reja;

· Lënda “Lundrim” ka ndryshime në përmbajtje dhe pakësim orësh. 

· Lëndët “Teknologji peshku” dhe “Elektromekanika në anije” kanë ndryshime në përmbajtje.

Te modulet e detyruar të praktikës profesionale:

· Moduli “Mirëmbajtja e mjetit lundrues dhe e teknikës së gjuetisë” ka ndryshime përmbajtësore dhe shtim të vëllimit të orëve.
· Modulet “Lundrim” dhe “Punime ndihmëse elektromekanike në anije” kanë ndryshime përmbajtësore dhe pakësim të vëllimit të orëve.
· Moduli “Përdorimi i pajisjeve radionavigacionale në anije GMDSS “ ka ndryshime përmbajtësore (janë shtuar veprimtari për përdorimin e pajisjeve të raportimit automatik të emergjencave EPIRB dhe SART).

· Moduli “Gjuetia e peshkut në det” ka saktësime të terminologjisë profesionale në përputhje me nivelin e kualifikimit.

Te modulet me zgjedhje të praktikës profesionale:
· Shuma e orëve për modulet me zgjedhje, nga 102 orë, bëhet 68 orë.
· Kohëzgjatja e secilit nga të dy modulet me zgjedhje, nga 102 orë, bëhet 68 orë
10. Skeletkurrikuli i drejtimit mësimor “Detari”, Niv. IV i KSHK.

Te kompetencat profesionale:

· Janë plotësuar kompetencat profesionale me aftësi të reja sipas ndryshimeve të bëra në dokumentin e standardit të kualifikimit përkatës. 

Te lëndët profesionale:

· Lëndët “Ligjshmëri dhe organizim në detari”, kl. 13, “Lundrim detar”, kl. 13 dhe “Elektromekanika në anije”, kl. 13 kanë ndryshime në synimet, përmbajtjet dhe shpërndarjen e orëve mësimore. 

Te modulet profesionale:

· Modulet “Krijimi, organizimi i veprimtarisë së ndërmarrjes për zënie/kultivim të  produkteve ujore”, “Promocioni dhe veprime të shit-blerjes së produkteve ujore” dhe “Aftësimi në mjetet e mbijetesës dhe të shpëtimit, përjashtuar mjetet e shpejta të shpëtimit (IMO 1.23)”, kanë shkurtime të emërtimit dhe ndryshime në përmbajtje (hiqen veprimtaritë e kultivimit të produkteve ujore, duke lënë vetëm ato që lidhen me zënien e produkteve ujore). 
11. Skeletkurrikuli i drejtimit mësimor “Shërbime sociale dhe shëndetësore”, Niv. II i KSHK (zbatohet vetëm kl.10).
Te kompetencat profesionale:

· Janë përmirësuar kompetencat profesionale me aftësi që kanë të bëjnë me aftësitë e buta, digjitalizimin. Gjithashtu, kompetencat janë përshtatur me ndryshimet në standardin e kualifkimit përkatës, të rishikuar.

Te lëndët profesionale:

· Lëndët “Psikopedagogji” dhe “Bazat e anatomisë së njeriut” kanë ndryshime te synimet, përmbajtjet dhe kohëzgjatjet.

· Lëndët “Edukimi shendetësor dhe higjena”, “Bazat e ndërhyrjes sociale” dhe “Bazat e fiziologjisë së njeriut” kanë ndryshime te synimet, përmbajtjet dhe shpërndarjen e orëve sipas temave
· Lënda ka pësuar ndryshime te synimet dhe përmbajtja e lëndës.

· Lënda ka pësuar ndryshime te synimet dhe përmbajtja e lëndës.
Te modulet e detyruar të praktikës profesionale:

· Modulet “Dhënia e ndihmës së parë“,”Ushqyerja dhe plotësimi i nevojave shëndetësore” dhe “Organizimi i aktiviteteve edukative dhe argëtuese” kanë ndryshuar emërtimin, përmbajtjet dhe kohëzgjatjet

· Moduli “Kryerja e përkujdesjes trupore te individët në nevojë” ka ndryshime përmbajtësore.
· Modulet “Ndërtimi i marrëdhënieve profesionale me familjarët” dhe “Kryerja e përkujdesjes për grupime të ndryshme të individëve në nevojë” janë hequr nga plani mësimor
· Moduli ”Zbatimi i masave parandaluese shëndetësore” dhe “Respektimi i etikës profesionale dhe i të drejtave të njeriut” kanë ndryshime të kohëzgjatjes.
12. Skeletkurrikuli i drejtimit mësimor “Tekstil konfeksione”, Niv. II i KSHK (zbatohet vetëm kl.10).
Te kompetencat profesionale:

· Janë plotësuar kompetencat profesionale me aftësi që kanë të bëjnë me ndryshimet në standardin e kualifikimit përkatës:

Te lëndët profesionale:

· Lëndët “Vizatim teknik”, “Njohuri tekstili dhe trikotazhi” dhe “Estetika e veshjes”  kanë ndryshuar emërtimet, synimet dhe përmbajtjet.

· Lëndët e tjera kanë ndryshuar synimet dhe përmbajtjet.

Te modulet profesionale:

· Moduli “Endja dhe projektimi i modelit në letër milimetrike” ka ndryshime në përmbajtje.  

Te modulet e praktikës profesionale me zgjedhje të detyruar:

· Moduli “Konfeksionimi i artikujve prej pëlhure dhe lëkure”, është modul i ri me 68 orë mësimore.
13. Skeletkurrikuli i drejtimit mësimor “Mekanikë”, Niv. II i KSHK (zbatohet vetëm kl.10). 
Te kompetencat profesionale:

· Janë shtuar kompetenca të reja që kanë të bëjnë me automatizimin e proceseve dhe komandimeve në mekanikë (mekatronika), me dixhitalizimin, me mbrojtjen e mjedisit e zhvillimin e qëndrueshëm, si dhe me zhvillimin e “aftësive të buta”, duke pasqyruar kërkesat e standardit përkatës të kualifikimit, të rishikuar.

Te lëndët profesionale:

· Lënda “Vizatim teknik” ka ndryshuar synimet dhe përmbajtjen e lëndës, si dhe shpërndarjen e orëve mësimore (orientim nga vizatimi me kompjuter).

· Lëndët “Teknologji mekanike” dhe “Hidraulikë e zbatuar” kanë ndryshuar synimet dhe përmbajtjen e lëndës, si dhe shpërndarjen e orëve mësimore. Janë përfshirë elemente të formimit të detaleve me printera 3D, elemente të digjitalizimit dhe të komandimit automatik.

· Lënda “Elektroteknikë dhe elektronikë” ka ndryshime në synimet e lëndës dhe përmbajtjen e lëndës, si dhe shpërndarjen e orëve mësimore. Automatizimi prezantohet më shumë në këtë lëndë.

Te modulet  e detyruara të praktikës profesionale:.

· Modulet “Punime axhusterie”, kl.10 dhe “Punime mekanike të çmontim - montimit”, kl.10, ndryshojnë përmbajtjet dhe kohëzgjatjet.
· Moduli me zgjedhje “Ngjitja e metaleve”, kl. 10, nga modul me zgjedhje, bëhet modul i detyruar në kl.10.
· Moduli “Punime saldimi”, kl. 11, bashkohen disa RN dhe shtohet një RN për saldimet speciale (TIG/MIG).
· Modulet e tjera fokusohen më shumë te aspekte të automatizimit, mekatronikës, të mbrojtjes së mjedisit dhe të zhvillimit të “aftësive të buta”.
Te modulet e praktikës profesionale me zgjedhje të detyruar:
· Kanë fokusim te aspekte të automatizimit, mekatronikës, mbrojtjes së mjedisit dhe zhvillimit të “aftësive të buta”.
14. Skeletkurrikuli i drejtimit mësimor “Pyje”, Niv. II i KSHK (zbatohet vetëm kl.10).
Te kompetencat profesionale:

· Janë plotësuar kompetencat profesionale me aftësi që kanë të bëjnë me kryerjen e vizatimeve të thjeshta në kompjuter, me komunikimin me etikë profesionale dhe me digjitalizimin                

Te lëndët profesionale:

· Lënda “Vizatim teknik” ka ndryshuar synimet e lëndës dhe përmbajtjen e lëndës si dhe shpërndarjen e orëve mësimore.

· Lëndët “Botanikë dhe fiziologji e bimëve”, “Mekanizim pyjor”, ”Biologji e kafshëve të pyllit”, “Studimi i drurit” dhe “Rrugë pyjore kanë ndryshime në titullin, në synimet, në përmbajtjet dhe në shpërndarjen e orëve mësimore. 

Te modulet e detyruara të praktikës profesionale nuk ka ndryshime.

Te modulet e praktikës profesionale me zgjedhje të detyruar nuk ka ndryshime

15. Skeletkurrikuli i profilit mësimor “Shërbime karrocerie”, Niv. III i KSHK.

Te kompetencat profesionale:

· Janë shtuar kompetenca të reja që pasqyrojnë kërkesat e standardit përkatës të kualifikimit dhe që kanë të bëjnë me:

- Menaxhimin e karrierës profesionale; 
- përcaktimin e proceseve të riparimit duke interpretuar informacionin teknik; 
- lokalizimin dhe diagnostikimin e deformimeve në strukturat e automjeteve;

- përdorimin e mjeteve digjitale në funksion të veprimtarisë profesionale.
Te lëndët profesionale:

· Lënda “Shërbimet e karrocerisë në mjetet e transportit” ka ndryshime në synimet dhe përmbajtjen e lëndës, si dhe shpërndarjen e orëve mësimore. Janë përfshirë njohuri të reja mbi:

· elementët e palëvizshëm strukturor të automjetit;
· elementët e lëvizshëm të jashtëm dhe të brendshëm jo strukturor të automjetit; 

· fenomenin e korrozionit në materialet metalike, riparimin dhe mbrojtjen ndaj tij. 
Te modulet  e detyruara të praktikës profesionale:.

· Modulet “Punime në pjesët e çmontueshme jostrukturore të karrocerisë”, “Punime në pjesët e paçmontueshme  jostrukturore të karrocerisë”, “Saldime TIG, MIG dhe MAG në karroceri” dhe “Riparimi i shformimeve të pjesëve metalike të karrocerisë” janë module të reja.
· Modulet “Punime të saldimit me hark elektrik në karroceri”, “Punime të saldimit me gaz në karroceri” dhe “Punime të ngjitjes në karroceri” pësojnë ndryshime në përmbajtje dhe kohëzgjatje.   
Te modulet e praktikës profesionale me zgjedhje të detyruar:
· Modulet “Riparimi i strukturës së mjetit me pajisje shtrënguese” dhe “Diagnostikimi elektronik në elementët strukturore të mjetit” janë module të reja.
16. Skeletkurrikuli i drejtimit mësimor “Shërbime mjetesh transporti”, Niv. IV i KSHK.

Te kompetencat profesionale:

· Janë plotësuar kompetencat profesionale me aftësi të reja sipas ndryshimeve të bëra në dokumentin e përshkrimit të kualifikimit përkatës (shërbimi i automjeteve elektrike dhe hibride; digjitalizimi në shërbimet e mjeteve të transportit). 

Te lëndët profesionale:

· Lënda “Ndërtimi dhe shërbimi i automjeteve elektrike dhe hibride“ është lëndë e re.
· Lëndët “Organizimi dhe ligjshmëria në shërbime mjetesh transporti”, “Diagnostikimi i parregullsive në mjetet e transportit” dhe “Sistemet moderne në mjetet e transportit” kanë ndryshime në synimet dhe përmbajtjet.
· Lënda “Përdorimi i programit AutoCAD në shërbime mjetesh transporti” hiqet nga plani mësimor. 

Te modulet e detyruar të praktikës profesionale:

· Modulet “Teknologjia digjitale në shërbime mjetesh transporti” dhe “Shërbime në automjetet elektrike dhe hibride” janë module të reja.
· Modulet “Punime diagnostikuese në mjetet e transportit” dhe “Shërbime në sistemet moderne të mjeteve të transportit” kanë ndryshime përmbajtësore dhe ndryshime të vëllimit të orëve.

· Moduli “Përzgjedhja, porositja dhe shitja e pjesëve të këmbimit për mjetet e transportit” hiqet nga plani mësimor.
17. Skeletkurrikuli i profilit mësimor “Tregti”, Niv. IV i KSHK (zbatohet vetëm kl.12).
Te kompetencat profesionale:

· Kompetencat profesionale janë ristrukturuar dhe orientuar nga veprimtaritë praktike, si dhe janë plotësuar me aftësi të reja sipas ndryshimeve të bëra në dokumentin e përshkrimit të kualifikimit përkatës (aftësitë e buta; digjitalizimi). 

Te lëndët profesionale:

· Lënda “Tregti” ka ndryshime në kohëzgjatje, synimet, përmbajtjet dhe shpërndarjen e orëve sipas temave.

· Lëndët “Kontabiliteti i ndërmarrjes tregtare” dhe “Sjellje konsumatore” kanë ndryshime në synimet, përmbajtjet dhe shpërndarjen e orëve sipas temave.

· Lëndët “Ekonomi e përgjithshme” dhe “Sistemi tatimor” janë lëndë të reja.

· Lëndët “Marketing” dhe “Sistemi tatimor dhe doganor” dhe “Sjellje sipërmarrëse” hiqen nga plani mësimor. 

Te modulet e detyruar të praktikës profesionale:

· Modulet “Planifikimi dhe organizimi në ndërmarrjen tregtare”, “Komunikimi dhe zgjidhja e problemeve” dhe “Zbatimi i rregullave për cilësinë, sigurinë dhe mjedisin” janë module të reja.

· Modulet “Veprime të blerjes”, “Veprime të shitjes”, “Prezantimi në panaire” dhe “Llogaritja dhe kontabilizimi në ndërmarrjen tregtare” kanë ndryshime përmbajtësore.

· Moduli “Krijimi dhe organizimi i ndërmarrjes tregtare” hiqet nga plani mësimor.

Te modulet e praktikës profesionale me zgjedhje të detyruar:
· Moduli “Menaxhimi i të dhënave” ka ndryshime përmbajtësore.
18. Skeletkurrikuli i profilit mësimor “Llogari”, Niv. IV i KSHK (zbatohet vetëm kl.12).
Te kompetencat profesionale:

· Kompetencat profesionale janë ristrukturuar dhe orientuar nga veprimtaritë praktike, si dhe janë plotësuar me aftësi të reja sipas ndryshimeve të bëra në dokumentin e përshkrimit të kualifikimit përkatës (aftësitë e buta; digjitalizimi). 

Te lëndët profesionale:

· Lënda “Llogari dhe kontabilitet” ka ndryshime në synimet, përmbajtjet dhe shpërndarjen e orëve sipas temave.

· Lëndët “Bazat e të drejtës”, “Ekonomi e përgjithshme”,  dhe “Ekonomia e tatimeve dhe taksave” janë lëndë të reja.

· Lëndët “Sjellje sipërmarrëse” dhe “Ekonomia e tatimeve” hiqen nga plani mësimor. 

Te modulet e detyruar të praktikës profesionale:

· Modulet “Planifikimi dhe organizimi i punës së llogaritarit në ndërmarrje”, “Komunikimi dhe zgjidhja e problemeve”, “Veprimet financiare në panaire dhe konferenca”, “Veprimet për Tatimet mbi të Ardhurat Personale dhe mbi Fitimin”, “Vlerësimi i pasurisë së ndërmarrjes” dhe “Përdorimi i programeve financiare” janë module të reja.

· Modulet “Personeli dhe shpenzimet e punës”, “Prezantimi në panaire i produkteve dhe i imazhit të ndërmarrjes” dhe “Krijimi dhe regjistrimi i ndërmarrjes”, hiqen nga plani mësimor.

· Modulet e tjera kanë ndryshime përmbajtësore.

Te modulet e praktikës profesionale me zgjedhje të detyruar:
· Moduli “Sigurimi, përpunimi dhe administrimi i informacionit” hiqet nga plani mësimor.
· Modulet e tjera, përjashtuar modulin “Marketingu dixhital”, kanë ndryshime përmbajtësore.
19. Skeletkurrikuli i profilit mësimor “Administrim zyre”, Niv. IV i KSHK (zbatohet vetëm kl.12).
Te kompetencat profesionale:

· Kompetencat profesionale janë ristrukturuar dhe orientuar nga veprimtaritë praktike, si dhe janë plotësuar me aftësi të reja sipas ndryshimeve të bëra në dokumentin e përshkrimit të kualifikimit përkatës (aftësitë e buta; digjitalizimi). 

Te lëndët profesionale:

· Lënda “Hartimi dhe shkrimi i dokumenteve shkresore”, ka ndryshime në synimet, përmbajtjet dhe shpërndarjen e orëve sipas temave.

· Lëndët “Bazat e të drejtës”, “Komunikimi organizativ”, “Ekonomi e përgjithshme”,  dhe “Veprimtari administrative dhe statistikore”, janë lëndë të reja.

· Lëndët “Bazat e komunikimit”, ”, “Bazat e shtetit dhe të së drejtës”, “Bazat e statistikës”, “Hyrje në marketing” dhe “Sjellje organizative”, hiqen nga plani mësimor. 

Te modulet e detyruar të praktikës profesionale:

- Modulet “Menaxhimi dhe organizimi i zyrës”, “Kujdesi ndaj klientit në zyrë  ”, “Sigurimi, përpunimi dhe administrimi i informacionit”, “Prezantimi i ndërmarrjes te grupet e interesit” dhe “Pjesëmarrja në panaire”, janë module të reja.

· Modulet “Hyrje në profesionin e administratorit të zyrës”, “Përdorimi i sistemeve TIK e aplikacioneve specifike”, dhe “Klasifikimi, sistemimi dhe arkivimi i dokumentave” dhe “Prezantimi në panaire dhe webinare”, hiqen nga plani mësimor.

· Modulet “Komunikimi në organizatë”, “Përdorimi i pajisjeve të zyrës e programeve kompjuterike”, “Administrimi i korrespondencës”, “Përgatitja e dokumenteve shkresore”, “Administrimi i agjendës së aktiviteteve” dhe “Krijimi dhe administrimi i bazës së të dhënave”, kanë ndryshime përmbajtësore.

- Te modulet e praktikës profesionale me zgjedhje të detyruar: Nuk ka ndryshime.
20. Skeletkurrikuli i profilit mësimor “Sigurime”, Niv. IV i KSHK (zbatohet vetëm kl.12).
Te kompetencat profesionale:

· Kanë ndryshuar kompetencat profesionale duke shtuar kompetenca të reja dhe duke riformuluar kompetencat ekzistuese që kanë të bejnë me planifikimin dhe organizimin e punës në sigurime, marketimin e produkteve në sigurime, menaxhimin e riskut, si dhe zhvillimin e “aftësive të buta”.

· Ndryshimet e kompetencave profesionale pasqyrojnë kërkesat e standardit përkatës të kualifikimit, të rishikuar.                 

Te lëndët profesionale:

· Lënda “Sigurime” ka ndryshuar në kohëzgjatje (pakësim orësh mësimore), në synimet e lëndës, në përmbajtjen e lëndës si dhe në shpërndarjen e orëve mësimoren sipas temave.

· Lënda “Kontabiliteti i sigurimeve” kalon nga klasa e 12 në klasën e 13 dhe ka ndryshime në synimet e lëndës, përmbajtjen e lëndës si dhe shpërndarjen e orëve mësimore.

· Lënda “E drejta dhe legjislacioni ” ri-emërtohet “Bazat e së drejtës”dhe nga 1 orë është bërë 2 orë,  si dhe ka ndryshuar shpërndarja e orëve mësimore.
· Lënda “Ekonomi e përgjithshme” është lëndë e re.
· Lëndët “Sjellje sipërmarrëse” dhe “Marketingu i shërbimeve të sigurimit”  hiqen nga plani mësimor
Te modulet e detyruara të praktikës profesionale:.

· Moduli “Krijimi dhe regjistrimi i shoqërisë së sigurimit” hiqet nga plani mësimor
· Moduli “Komunikimi dhe zgjidhja e problemeve” është modul I ri.
Te modulet e detyruar të praktikës profesionale: nuk ka ndryshime
21. Skeletkurrikuli i profilit mësimor “Sipërmarrje e agjencisë turistike”, Niv. IV i KSHK (zbatohet vetëm kl.12).
Te kompetencat profesionale:

· Kanë ndryshuar kompetencat profesionale duke shtuar kompetenca të reja që kanë të bejnë me marketimin e produkteve turistike, menaxhimin e riskut, zhvillimin e qëndrueshëm të turizmit, si dhe zhvillimin e “aftësive të buta”.

· Ndryshimet e kompetencave profsionale pasqyrojnë kërkesat e standardit përkatës të kualifikimit, të rishikuar.

Te lëndët profesionale:

· Lënda “Udhëtimi dhe turizmi” ka ndryshuar kohëzgjatjen (ka pakësim orësh), synimet e lëndës, përmbajtjen e lëndës si dhe në shpërndarjen e orëve mësimore sipas temave mësimore.

· Lënda “Kontabiliteti i agjencisë turistike” është zhvendosur nga kl. 12, në kl. 13, ka ndryshuar kohëzgjatjen (ka pakësim orësh), synimet e lëndës, përmbajtjen e lëndës si dhe në shpërndarjen e orëve mësimore sipas temave mësimore 

· Lënda “Gjeografia dhe turizmi” është zhvendosur nga kl. 13, në kl. 12. 

· Lënda “Ekonomi e përgjithshme” është lëndë e re. 

· Lënda “Sjellje sipërmarrëse” hiqet nga plani mësimor.
Te modulet e detyruara të praktikës profesionale:.

· Modulet “Studimi i tregut të udhëtimeve dhe turizmit”, “Komunikimi në agjencinë e udhëtimit dhe turistike”, “Prezantimi i agjencisë së udhëtimit e turistike në evente”, “Kontabilizimi i veprimeve ekonomike në agjencinë turistike”, “Marketingu i agjencisë së udhëtimit dhe turistike”, “Menaxhimi i agjencisë së udhëtimit dhe turistike” dhe “Krijimi i produkteve speciale në agjencinë e udhëtimit dhe turistike”,  ri-emërtohen dhe kanë ndryshime përmbajtësore.
· Moduli “Komunikimi dhe zgjidhja e problemeve” është modul i ri.
· Moduli “Krijimi i biznesit të agjencisë së udhëtimit dhe turistike”, hiqet nga plani mësimor.
Te modulet e praktikës profesionale me zgjedhje të detyruar:
· Moduli “Krijimi i identitetit të agjencisë së udhëtimit dhe turistike” ri-emërtohet dhe ka ndryshime përmbajtësore.
22. Skeletkurrikuli i profilit mësimor “Diagnostikim, menaxhim në autoservis”, Niv. V i KSHK.
Kohëzgjatja e kualifikimit: Nga 1050 orë mësimore, bëhet 990 orë mësimore, gjithashtu shtohet rubrika e “Praktikës profesionale të grupuar, në biznes”, me 90 orë mësimore.

Te kompetencat profesionale:

· Janë shtuar kompetenca të reja që pasqyrojnë kërkesat e standardit përkatës të kualifikimit dhe që kanë të bëjnë me diagnostikimin me kompjuter në automjet dhe diagnostikimin e automjeteve elektrike dhe hibride.

Te modulet mësimore (teorike-praktike):
· Moduli “Bazat e trajnimit për kompetenca pune” hiqet nga plani mësimor.
· Moduli “Diagnostikimi i sistemeve të automjeteve elektrike dhe hibride“ është modul i ri.
· Modulet “Diagnostikimi në sistemet elektrike të automjetit” dhe “Diagnostikimi i sistemit të ecjes së automjetit” ndryshojnë emërtimin, përmbajtjet dhe kohëzgjatjet.
· Të gjitha modulet e tjera ndryshojnë përmbajtjet dhe kohëzgjatjet.

ANEKSI 3
Formati i rekomanduar i “Planit të mësimdhënies së lëndëve teorike profesionale”

Shkolla Profesionale ………………………………………. – Tiranë                                                Viti shkollor 2023-2024
Drejtimi/Profili profesional ……………………………………………, Niveli II i KSHK
Mësuesi: ……………………………………….

Plani i mësimdhënies së Lëndës Profesionale: ………………………………………………….. (Kodi…….)

Klasa 10 – 72 orë mësimore

	Nr
	Temat/Kohëzgjatja
	Çështjet
	Koha
	Objektivat mësimore
	Instrumentet e vlerësimit
	Vendi/

platforma
	Kërkesa për realizimin

	1
	……………………
	1.
	
	
	
	
	

	
	
	2
	
	
	
	
	

	
	
	3
	
	
	
	
	

	2
	
	1
	
	
	
	
	

	
	
	2
	
	
	
	
	

	
	
	3
	
	
	
	
	

	
	
	4
	
	
	
	
	

	3
	
	
	
	
	
	
	

	4
	
	
	
	
	
	
	

	5
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	


Koefiçientët e ponderimit:          K1 = ........         K2 = ........
ANEKSI 4
Formati i rekomanduar i “Planit të mësimdhënies së moduleve praktike profesionale”

Shkolla Profesionale ………………………………………. – Tiranë                                                Viti shkollor 2023-2024
Drejtimi/Profili profesional ……………………………………………, Niveli III i KSHK
Mësuesi i praktikës: ……………………………………….

Plani i mësimdhënies së Modulit Profesional: ………………………………………………….. (Kodi…….)

Klasa 10 – 36 orë mësimore
	Nr
	Rezultatet e të Nxënit/Koha
	Veprimtaritë mësimore
	Koha
	Instrumentet e vlerësimit
	Vendi/
platforma
	Kërkesa për realizimin

	1
	
	-
	
	
	
	

	
	
	-
	
	
	
	

	
	
	-
	
	
	
	

	2
	
	
	
	
	
	

	
	
	
	
	
	
	

	
	
	
	
	
	
	

	3
	
	
	
	
	
	

	4
	
	
	
	
	
	

	5
	
	
	
	
	
	


ANEKSI 5:
Formati i rekomanduar i “Programit të Praktikës Profesionale në Biznes”
Shkolla Profesionale .............................., Tiranë

Drejtimi/profili mësimor: ..........................................., Niv. IV i KSHK

Klasa........

Biznesi: ..............................

Mësuesi i praktikës .......................              Instruktori i biznesit .................................

Viti shkollor 2023-24
	Nr.
	Vendi i punës
	Veprimtaritë
	Kompetencat profesionale
	Koha

(ditë/orë)

	1
	
	
	
	
	

	
	
	
	
	
	

	2
	
	
	
	
	

	
	
	
	
	
	

	3
	
	
	
	
	

	
	
	
	
	
	

	4
	
	
	
	
	

	
	
	
	
	
	

	5
	
	
	
	
	

	
	
	
	
	
	

	
	
	
	
	
	

	
	
	
	
	TOTALI
	X ditë/orë

